PAULO GENA TORETORE
ROMA EKALESIARI GERI

Roma vaga-foforina gurugari

Paulo na mai fefa Roma ekalesiari geri tu lagani
56 ema 57 fakari nugari ta etoreato, mo tu Korinto
ekalesiari vaga-toitoina ma evarivaririto nuganai
e%ore-vinirito; mai tu Iesu emaseto murinai etore-
ato.

Paulo gena ura baregona Roma gana bene iago,
senagi lerusalema gana eiagoto rogo (Apostolo
19:21). Monai Iuda tarimari tari na gegabi-
tariato, ma gevagia getato. Senagina Barau na
enari-gauato, ma Roma gana bene iago dabarana
ekeoato. Moga lorinai Paulo tu Roma gana
eiagoto lagani 59 nuganai kavana.

Paulo Roma gana tu rogosi bere iago nuganai,
mai fefa etore-vinirito. Paulo gena ura baregona
tu, Barau gena Vari Namona geri bene vaga-
fofori ginikaua, ema Roma ekalesiari bene vaga-
kokoreri gana (Roma 1:1 ema 11).

Roma bukana nuganai siri baregori tu karoa
1:16-17.

Mai fefa nuganai Paulo na Roma ekalesiari
geri dagara tari ekiragi-ginikaurito tu maigeri:
1) Iuda tarimari ema irau bese tarimari tu
Keriso gena Vari Namona genana vauro Barau
goiranai vei-iobukaiobuka tarimari bege ruga-
tarini, a dia taravatu genana. 2) Tanobara tari-
mari mabarari, Iuda tarimari ema irau bese
tarimari, tu vei-rakava nuganai getanuni (karoa
1-3). 3) Karoa 3-8 nuganai tu vevaga-rorogoto

varina e vevaga-veaga varina, ema Barau mare-
vana mamana baregona befoforini varina. 4)
Karoa 9-11 tu gabivirigi varina; Barau na Iuda
tarimari asi begabi-rageri, Keriso asi gevaga-
mogoniani nai; ema Iuda tarimari Barau na ma
begabirage-genogoirini, korana Keriso genai ma
bege vegabidadamani. 5) Karoa 12-16 tu ekalesia
dogorona kamasi begene tanu Barau goiranai.

Paulo na apostolo gauveina eveiato, korana
Barau na ekeaiato nai

1 Au Paulo, Keriso Iesu gena vetugunagi taugu;
geguna mai fefa eiagosini. Au tu ekeaguto, gena
apostolo tarimagu ai aiagoto, ema evirigiguto,
Barau gena Vari Namona bana vari-fiua gana.
2 Mai Vari Namona tu guinenai Barau na per-
oveta tarimari mururi na ekiragi-toreato, ben-
amo Buka Veaga nuganai getoreato. 3 Mai tu
Barau Natuna, gita gera Veregauka Iesu Keriso,
varina. Gia tu tanobarai ema magurito, ema
Kini Davida garakana. 4 Gia mase genana
evarigisi-genogoito, monana Iauka Veaga na ma
segukana gesi gita gerai evaga-foforiato gia tu Ba-
rau tugutugu Natuna. >Iesu genana ema gia arana
bakunai, gai varevare-bara e apostolo dagina
gagabiato, bese irauirau tarimari bagana vetauri,
Barau begene vaga-mogonia e begene segagi-
vinia. ® Ma gomi maki, Roma nuganai gotanuni
tarimami, gia gesi Barau na ekea-sebonamito,
Iesu Keriso gena tarimarimai bogono iago gana.

7 Gomi Roma nuganai gotanuni tarimami
mabarami, Barau na eura-vinimini e ekeamito,

gena veaga tarimari ai Zoiagoto, gomi avaga-
namomini: Barau gita Tamara ema gera
Veregauka Iesu Keriso gerina varevare-bara ema
maino gemi ai bene tanu.

Paulo gena ura baregona Romai bene varivari

8 Gegu guruga giniguinena, au gegu Barau
atanikiu-viniani Iesu Keriso aranai gomi
mabarami iatami ai, korana gemi vegabidadama
variri tanobara mabarana nuganai gekiragi-
foforirini. 9 Natuna Varina Namona agobata-
iagiani, ma iaukagu mabarana gesi vetugunagina
aiago-vinini Barauna goiranai, gomi tu gegu
guriguri mabarari nugari ai asi atuga-rekwamini.
10 Ema maki gegu guriguri nugari ai anoginogi-
bukani, akirani, bema initoma Barau eurani nai,
gegu dabara ta bene vei-rorogotoa, be gemi ai
bana iagosi. 11 Korana au gegu ura baregona tu
bara gitami, be Iauka Veaga varevareri kotari ma
bara vinimi, bogono kokore gana. 12 Mo tu gomi
e au tara velaunagi-vevini gera vegabidadama
nuganai.

13 Tarikakagu mabarami, bogono riba-maoro,
nega gutuma aurato gomi gemi ai bana iagosi
atato, senagi gequ iagosi lairi tu gevetoutou-kauni
beiagoma mo toma. Gegu ura, irau bese tari
na gegu gauvei genana vevaga-kava gegmtagoato
ema Iesu Keriso gena dogoro tarimari ai geiagoto
kavana, gomi maki fakami ai bana vevaga-kava.
14 Barau na gauvei eviniguto, Grik tarimari e asi
Grik tarimari, iaunega tarimari e vei-babobabo
tarimari bana vaga-kavari gana. 15 Moga lorinai
au gegu ura baregona tu, mai Vari Namona gomi

Romai gotanuni tarimami mabarami gemi ai maki
bana gobata-iagia.

Vari Namona tu ma gena seguka

16 Barau gena Vari Namona maiakana asi
aveini, korana mai Vari Namona nuganai Ba-
rau segukana egauveini, gia gevaga-mogoniani
tarimari vaga-maguriri gana: Iuda tarimari
geri ai guine, gabi ai vau bese irauirau tari-
mari. 17 Korana Vari Namona nuganai tu Ba-

rau na tarimarima kamasi vei-iobukaiobuka tari-
mari bekiragirini efoforini. Vei-iobukaiobuka tu

vegabidadama nuganai mogo korana na beiago
mo magona, Buka Veagai ekirani kavana: “Barau
begabidadama-viniani tarimana tu Barau na vei-
iobukaiobuka tarimanai bekiragiani, benamo be-
magurini.”

Barau gena baru tarimarima geri ai

18 Barau gena baru guba na efoforini, ko-
rana tarimarima na Barau asi gekorana-iagiani
e veiga iobukaiobukari asi geveirini. Ma geri
veiga rakavari gerina guruga mogonina gelaulau-
gauani. 19Barau bege ribaiani maguriri mabarari
gia geri ai tu fofori, Barau taugena na evaga-
fofori ginikaurito. 20 Barau asi tagitaiani, senagi
guba e tanobara eveirito, monana beiagoma mo
toma, Barau vetogana vekuretogana tu tagita-
ginikaurini.  Gia tu mogoni Barau tugutugu
ema gena tanu-vanagivanagi segukana tu gimana
gauveiri dagarari na maki gevaga-foforiani, be
taribaiani. Moga lorinai tarimarima tu asi gena
vetoregau laina.

21 Oba, gia mogoni ma ribari Barau, be gere
vaga-ragea, senagi asi gevaga-rageani ema asi
maki getanikiu-viniani. A geri tugamagi tu vei-
taguitagui na mogo gevaga-vonurini. Moga lori-
nai geri tugamagi babobabori na nugari gevaga-
mukunarini. 22 Gia taugeri gekirani, gia tu ma
iaunegari getoni, senagi gia tu gebaboto. 23 Be
maguri vanagivanagi Barauna begere vaga-ragea,
senagi gima veivei dagarari vaga-ilailana ma bege
maseni tarimari iouiouri o laulauri, e boga bairi,
manu, ema tano ai gedarani dagarari iouiouri
gevaga-mogonirini.

24 Moga lorinai Barau na veiga mirori begene
vei gana etao-fitogarito, be begene mata-boraga
nugari ai geverere-iagirini ilailanai, e taugeri
fakari ai vevaga-maiaka veigari irauirauri na
tauganiri begene vaga-rakavari. 25 Gia na Ba-
rau gena guruga mogoniri gaburi ai tu gofagofa
veigari geveirini, ema Barau na eveirito dagarari
getoma-rakarigo vinirini e vetugunagiri geiago-
vinini, a mogeri eveirito Barauna tu asigi. Gia
mogo geregana sivevato-iagia, asi dokona, asi
magona. Amen.

26 Tarimarima mogesi geveito nai, Barau na
etao-fitogarito, maiaka veigari begene uravini-
lelevagiri gana. Geri vavine maki vegarago
maguriri rorogotori geiaguirini, ma karori gesi
gevekima-vevinini. 27 Tauri maki gia kavana,
vavine gesi kima maguriri korikori tu geiaguirini,
ma tau karori gemata-ganigani-iagirini. Mo tu tau
taugeri karori gesi mogo boru geravani. Maigeri
veiga rakavari voiri metori tu gia taugeri na

gegabirini.

28 Ma iatanai, gia tu asi geurato, Barau
begene riba-ginikaua e tugamagi-faka gia nugari
iagasiri ai begene tanu, naima etao-fitogarito
geri tugamagi babobabori geri ai, be asi begere
veiri veigari begene veiri gana. 29 Gia tu
rakava mabarari na gevonuvonu-rageto, veiga
rakavari, mata-ganigani, tugamagi barubaru,
mama, vagideba, vegarevegare, veribagani e
tarimarima vaga-ketori veigari, veroritore,
30 guruga vemurigoi, Barau geiau-rakavaiani,
segafore rakavarakava, kira-sirivagi, e veiavi;
vekiragi-varagevarage, rakava vei dabarari
variguri  gevaga-reforini, sina-tama garori
asi gesegagirini; 31 asi getugamagi-fakani, asi
tugamagi-kauri tarimari, veuravini asi ribari
tarimari, vevetugagwa asi ribari tarimari. 32 Oba,
gia tu ma ribari, Barau gena vegausina o sisiba
tu ekirani, vei rakava tarimari tu bege maseni.
Senagi gia na tu geveirini, ma dia gia na mogo
geveini, senagi tarimarima kotari na geveirini
maki geiau-namorini e gegabi-ragerini.

2

Barau §ena vevaga-maoro

1 A goi tarima tari ovaga-maororini ma ker-
ereri ai oragani tarimamu, goi tu asi gemu
vekira-gunigau laina. Goi na tarima ta ovaga-
maoroani, ma gena veiga rakavari okiragirini nai
tu, goi taugemu mogo ovevaga-metoni e ove-
vaga-kotani. Korana tu tarima ta gena veiga
rakavari okiragirini veigari tu, goi taugemu na

maki oveirini. 2 Gita tu ribara, Barau na
mogesi veiga rakavari geveirini tarimari be-
vaga-maoro vinirini, ma meto bevinirini tu ro-
rogoto. 3 Kamasi gotugamagini, gomi, tarimarima
kika mogo, na tarimarima Kkotari Zovevaga-
maoro vinirini, ma nuganai tu gomi taugemi na
maki mo veiga rakavari tu goveirini. Gomi
gotugamagini Barau gena vevaga-maoro genana
tu bogo raga-magurini? 4 Ba Barau gena namo
baregona, e nugana egabi-tariani, e vevaga-
gwagigi iatari ai tu asi tauri gotoni? Ba asi
goribani Barau gena namo baregona anina tu,
gomi bogono vetugamagi-kure ma bogono raka-
kure gana? 5 Senagina gomi nugami tu govaga-
gwagigirini, ma asi govetugamagi-kureni. Maigesi
goveini tu taugemi iatami ai gemi meto iatai-iatai
golabulabu-kaurini. Ma Barau gena Kota baranai
gena vevaga-maoro rorogotona beveiani mo garo
ai vau gena baru bevaga-foforiani, benamo gemi
veiga metori bogo gabirini. 6 Barau na “tata
karakara goveito ilailari ai tauri ma bevinimini.”
7Tarima kotari tu gobiri gevetoreni veiga namori
geveini, Barau marevana, e gabiragena, ema asi
bedokoni magurina gevetauani. Barau na gia tu
maguri vanagivanagi bevinirini. 8 A tarima kotari
tu taugeri geri namo mogo gevetaurini, ema gu-
ruga e maguri mogonina tu gerugarini, ma rakava
veigari gekorana-iagirini. Gia tu Barau na beiau-
rakavarini ma baruna gesi. 9 Bege vei-rakavani
tarimari mabarari tu rakava metona baregona
ema midigumidigu baregona bege gabiani. Mo
tu Iuda tarimarima geri ai bege gora-guineni, ma

murinai tu irau bese tarimari geri ai maki bege
gorani. 10Senagi veiga namori bege veini tarimari
mabarari geri tu, Barau na mareva baregona e

vemataurai barana ema maino bevinirini: Tuda
tarimari geri ai guine, ma murinai tu irau bese

tarimari geri ai maki. 11 Korana Barau na tari-
marima mabarari maguri sebonai mogo egabi-
ragerini, geri veiga loriri ai voiri evinirini.

Barau na Iuda tarimari e irau bese tarimari
bevevaga-maoro vinirini

12 Trau bese tarimari tu Mose gena tara-
vatu asi ribari, nuganai gevei-rakavani, mogeri
mabarari bege mase-bugani, (Barau na bekota-
vinirini), taravatu murikanai enabe asi ribari;
ema Iuda tarimari tu taravatu ma ribari, senagina
gevei-rakavani tarimari mabarari tu taravatu
na bevaga-maoro vinirini. 13 Korana taravatu
gesegagiani mogo tarimari, Barau goiranai tu
dia vei-iobukaiobuka tarimari, senagi taravatu
gekorana-iagiani tarimari vau, Barau na eki-
ragirini vei-iobukaiobuka tarimari.

14 Oba, irau bese tarimari tu asi geri taravatu,
senagi geri maguri nugari ai taravatu na eki-
ragirini veigari tu geveirini. Mogeri mabarari tu
geri taravatu ai geiagoni, a gia tu asi geri tara-
vatu senagi. 15 Gia geri veiga na evaga-foforiani,
Barau gena taravatu na eura-vinirini veigari tu
gia loruri guturi ai etorerito. Maiga tu nugari
iagasiri na maki evaga-mogonirini, korana tu garo
tari ai geri tugamagi na evaga-daga-ragerini, ma
garo tari ai tu gogobari eragani. 16 Au na Vari
Namona agobata-iagiani tu, Barau na tarimarima

gena veiga e tugamagi vekuretogari Iesu Keriso
genana bevevaga-maoro vinirini garonai vau bege
foforini.

Iuda tarimari e taravatu

17 A goi Iuda tarimamu tu kamasi otugamagini?
Oba, goi tu ovekiragini Iuda tarimamu. Ma
goi tu taravatu genai ovetabekauni, e oveiavini,
okirani, goi tu Barau gena bese tarimamu. 18 Ma
okirani, Barau tu ma ribamu e gena ura veiga
namo vedaureari e rakavari ogita-learini, ko-
rana taravatu na evaga-ribamuni nai. 19 Goi oki-
rani, mogoni goi na mata-bubu tarimari bogori-
kaurini, ema goi tu mukunai getanuni tarimari
geri kere mamana; 20 ema vei-babobabo tari-
mari kira-rogori tarimamu, e mero Kkeikeiri
geri vevaga-riba tarimamu, korana tu taravatu
nuganai iaunega ema guruga mogoniri getanuni
dagarari tu ma ribamu. 2! Goi na karomu tu
ovaga-ribarini, a goi taugemu tu asi ovevaga-
ribani. Tarimarima ogobata-vinirini nai tu oki-
rani, “Asi bogono lema,” otoni, a goi tu ole-
mani. 22 Tarimarima asi begene vegura-vanagi
otorini, ma goi tu ovegura-vanagini. Kwaivakuku
oiau-rakava-vinirini, senagi geri rubu nugari
farefareri tu olemarini. 23 Taravatu ovaga-
rage lelevagirini nuganai tu, Barau goi na tu
asi ogubakauani, gena taravatu tu osegafore-
vinirini. 24 Buka Veagai tu inigesi ekirani, “Barau
arana irau bese tarimari na vekaravari ai gekira-
fitogaiani, korana tu gomi gemi kira-sirivagi lori-
nai.”

25 Mero taugani kefiri lamavagi veigana tu
ma tauna, bema taravatu bokorana-iagirini nai.
Senagi bema taravatu okira-sirivagi vinirini
nai, gemu kefi-lamavagi veigana tu asi taunai
beiagoni, ema goi tu kefina asi gelama-vagiato

tarimana kavanai. 26 Irau bese tarimari tu kefiri
asi gelama- vaglto Senagl bema taravatu maguriri

korikori geveini nai tu, Barau goiranai gia tu kefiri
gelama-vagirito tarimari kavana, ene? 27 Oba,
taravatu bukana tu gemu ai, ema kefimu tu
gelama-vagiato. Senagina bema goi na taravatu
okira-sirivagiani nai tu, taravatu ekorana-iagiani
tarimana, mai tu irau bese tarimana, Kota seanai
betanuni, benamo goi bevaga-kotamuni. Aba,
taugani rekenai tu kefina asi gelama-vagiato,
senagi. 28 Bema tarima ta tu arana korina mogo
Iuda tarimana ema Kkefi-lamavagi maki murika
ema taugani kefina vetogana korina mogo nai
tu, gia tu dia Iuda tarimana korikori. 29 Asigina
ginavagi. Iuda tarimana o Barau gena bese
tarimana korikorina tu deikara nugana iagasina
na ema gena tugamagi na evaga-foforiani, gia tu
Iuda tarimana. Ema kefi-lamavagi veigana maki
tarimarima loruna gutunai bene fofori. Gia tu dia
taravatu gurugari getorerito mogeri korana-iagiri
ai begorani. Asigina. Gia tu Barau Iaukana na
tarimarima nugana iagasinai beveiani dagarana.
Mo tarima moga tu dia tarimarima na bevaga-
rageani, senagi Barau na bevaga-rageani.

3

~ 1 Tuda tarimari na irau bese  tarimari
gevanagirito?  Mero tauganiri kefiri gelama-

vagirini genana tu kara namona gedogariato?
2 Aba, dagara namori gutuma gedogaririto!
Tovotovonai tu Barau na gia muruna gurugari
korikori evaga-gauna-iagirito.

3 Ma bema Iuda tarimari kotari Barau genana
geraka-vegitato, asi geri vegabidadama nai tu
aigesi? Mogoni, Iuda tarimari kotari tu asi geri
vegabidadama; senagi gia asi geri vegabidadama
lorinai, Barau gena Kkiragitore maki asi taunai
beiagoni ba? 4 Asigina ginavagi! Barau tu
mogoni vegata, gena Kkiragitore asi eketoni, ma
tarimarima tu gegofagofani. Buka Veagai ekirani
kavana,

“Barau, goi bogurugani nai tu,

bege vaga-mogonimuni,

ema Kotai bege gofagofa-iagimuni nai maki bo-
vaga-darererini.”

5> Tarima kotari na geri vefafaugau gurugari
bege kiragirini, bege kirani: Bema gita gera veiga
asi rorogotori na tu Barau gena vei-iobukaiobuka
etore-fofori ginikauani nai, gita tu kara bita toni?
Bita kirani, Barau na gena baru veigari gita iatarai
ema-torerini nai tu maoro ba? 6 Asigina, Barau
ma gena maoro. Bema Barau tu asi rorogoto nai
tu, gia na tanobara mabarana tu kamasi beve-
vaga-maoro viniani? 7 Tarima ta ma bevefafau-
gauni, bekirani, “Bema au gegu gofagofa na Barau
gena guruga mogoniri evaga-fofori ginikaurini
ema gia marevana evaga-baregoani nai tu, kara
dainai au tu rogo mo evaga-dagaguni rakava
tarimagu etoni?” 8 Mo guruga tu babo, noga mogo
ini guruga kavana, “Rakava sivei, be namo bene

fofori.” Tarima kotari na gai gevaga-rakavamani,
gegofagofa-iagimani, gekirani, gai tu maigesi
gakirani getoni. Maigesi gai gegofagofa-iagimani
tarimari Barau na voiri metona bevinirini tu asi
vetoukauna, korana geri gofagofa lorinai.

Tarima ta asi iobukaiobuka _ _
9Benamo kara ma bita toni? Gita Iuda tarimara
mogo namo, a irau bese tarimari tu asigi? Asigina

ginavagi! Varau bita kiragia, Iuda tarimari e irau

bese tarimari vekaravari ai ta tu asi gena rakava

asi bita toni. 10 Buka Veagai tu maigesi getoreato:

“Tarima ta asi iobukaiobuka,

sebona kwarikwari ta maki asigina;

11 tarima ta asi etugamagi-rorogotoni,

ta na maki Barau asi evetauani.

12 Mabarari geraka-doge-murigito,

gia mabarari veiga iobukaiobukana tu asi
geveiani,

mabarari asi gevei-rorogotoni,

ta veiga namo asi ribana,

sebona kwarikwari ta maki asigi.

13 Gia godokari mase guriri kougari kavana;

meari na gofagofa rakavari gekiragirini.

Geri guruga na mase gevaga-gorarini,

noga mogo mota foisiniri

gia bibigari ai getanuni.

14 Mururi ai tu vevane e vekira-barubaru na
gevonu-fokafokato.

15 Gia tu gegarimogi-rakavani vevagi ema ve-
vagideba veigari ai;

16 geri iagoiago gaburi ai tu vei-rovorovo e rakava
geiaguini.

17 Maino maguriri tu asi ribari.

18 Asi geri vegubakau ta Barau genai.”

19 Gita ribara, maigeri taravatu gurugari na
kara dagara gekiragiani tu, mo deikara tar-
avatu gaburenai getanuni tarimari ekirarini.
Moga tauna tu, taravatu gaburenai Zetanuni

tarimari ema tarimarima mabarari maki mu-
ruri na kara ta asi begene Kkiragia, ema mai

tanobarai tarimarima mabarari Barau goiranai
begene ruga-tari ma geri vei-rakava. 20 Moga
lorinai taravatu korana-iagina magurinai tarima
ta asigina ginavagi Barau goiranai Barau na beki-
ragi-foforiani, gia tu vei-iobukaiobuka tarimana.
Asigina, taravatu genana gita na vei-rakava tarib-
aiani.

Vei-iobukaiobuka tu vegabidadama genana
eiagomani

21 Senagi initoma kamara dabarai Barau na
tarimarima ekiragirini vei-iobukaiobuka tarimari
etoni dabarana tu bema fofori-ginikau. Mo tu
dia taravatu korana-iagina magurinai. Asigina.
Mai tu Mose gena taravatu na ema peroveta tari-
mari geri guruga-fofori ai gekiragiato dabarana
na. 22 Mai vei-iobukaiobuka Barau genana
eiagomani tu Iesu Keriso bege gabidadama-viniani
tarimari mabarari na bege gabiani. Ta tu

asi irau. 23 Korana tarimarima mabarara tu
rakava tarimara mogo, be mabarara Barau mare-

vana namona genana tavegitato. 24 Senagi Ba-
rau gena varevare-bara nuganai asi gera kerere
etorani, korana Keriso Iesu genana gera rakava
gerina evaga-magurirato. 25 Barau na Iesu
tu ginitago varevarenai evaga-iagoato, korana

tarimarima gia genana bene gabi-rageri gana.
Moga magurina tu inigesi: Deikara gia raranai
bevegabi-dadamani tu, Barau na gena rakava be-
tugamagi-fitogarini. Barau na mo maguri eveiato
anina tu, gia gena iobukaiobuka bene vaga-
foforia gana. Guinenai rakava geveito-goi nai
tu, egita-dagasegirito-goi, rakava voiri asi eveito-
goi. 26 Ma maitoma Iesu tu ginitago varevare-
nai evaga-iagoato korana gena vei-iobukaiobuka
bene vevaga-gita-iagiri initoma gana, be gia gena
iobukaiobuka bene fofori, e gia na Iesu Keriso
gegabidadama-viniani tarimari maorori bene Kki-
ragiri.

27 Be gita tu kara bita veiavi-iagiani? Vekoko-
roku tu asi gena gabu ta. Kara dainai? Tar-
avatu takorana-iagiani nai?  Asigi, maguri tu
vegabidadama magurinai mogo bita dogariani.
28 Korana bitana riba-maoro, tarimarima tu
vegabidadama lorinai Barau na egabi-ragerani, a
dia taravatu bita korana-iagiani nai.

29 Be Barau tu Iuda tarimari mogo geri? Gia tu
dia irau bese tarimari maki geri Barau? Aba, gia
tu irau bese tarimari maki geri Barau, 30 korana
Barau tu sebona mogo. Gia na tauganiri kefiri
gelama-vagito tarimari vegabidadamai maorori
bekiragini, ema kefiri asi gelama-vagirito tari-
mari maki maorori bekiragini mo vegabidadama
sebona na. 3! Moga nuganai vegabidadama na
taravatu segukana tavagiani? Asigina ginavagi!
Senagi taravatu tavaga-ruga gigitariani.

4

Aberahamo gena vegabidadama

1 Gita tu kara ma bita kiragiani, senera Aber-
ahamo na mai maguri maiga ema goitagoato
iatanai? 2 Bere mogoni, Aberahamo gena gauvei
e veiga bakunai Barau goiranai vei-iobukaiobuka
tarimanai bere iago tu, taugena bere vekiragi, gia
tu kwalimu-koru na bere vekiragi. Senagi gia
Barau goiranai tu asi gena vekokoroku gabuna
ta. 3 Buka Veaga nuganai tu kara etoni? Buka
Veaga nuganai tu ekirani, “Aberahamo na Barau
gena guruga evaga-mogoniato nai, Barau eki-
rato, gia tu vei-iobukaiobuka tarimana etato.”
4 Tarima ta egauveini, benamo voina begabiani.
Gia mo egauveini nai, voina egabiani moga tu,
gevarevare-viniani dagarana asi bita toni. Asigina
ginavagi. Mo tu gia gena Zauvei voina vegata.
> Senagi tarima ta, gia tu gauvei o0 veiga ta asi
eveiani, senagi gia tu Barau, rakava tarimari vei-
iobukaiobuka tarimari ai evaga-iagorini Barauna,
genai evegabidadamani. Mai tarima maiga tu
gena vegabidadama lorinai, Barau na ekiragiani,
gia tu vei-iobukaiobuka tarimana etoni. 6 Davida
na maki mo guruga sebona ekiragiato. Maigesi
tarimari tu ekirarito, bege iakuni etato. Mo
tu gauvei 0 veiga tari asi geveirini, senagi Ba-
rau, rakava tarimari asi geri vei-rakava etorini
Barauna, na gia tu ekirarini, vei-iobukaiobuka
tarimari etorini. Davida ekirato,
7 “Geri kira-sirivagi etugamagi-fitogarini,
e geri rakava egabi-vagirito tarimari tu bege

iakuni.
8Veregauka na gena rakava iatanai asi ma beiavi-
kaurini tarimana tu beiakuni.”

9 Vevaga-namo ema iaku maigesiri tu tauganiri
kefiri gelama-vagirito tauri mogo geri, ba
tauganiri kefiri asi gelama-vagirito tauri maki
geri?  Varau bita kira, Aberahamo tu gena
vegabidadama lorinai, Barau ekirato, gia tu vei-
iobukaiobuka tarimana etato. 10 Aitoma gia
vei-iobukaiobuka tarimanai eiagoto? Tauganina
kefina gelama-vagiato murinai, ba tauganina
kefina rogosi rogo begene lama-vagia nuganai.
Gia tu dia tauganina kefina gelama-vagiato
murinai vauro Barau ekirato, gia tu vei-
iobukaiobuka tarimana etato. Asigina. Gia
tu tauganina kefina rogosi rogo begene lama-
vagia nuganai, vei-iobukaiobuka tarimanai
eiagoto. 11 Gia tauganina kefina tu gabi vauro
gelama-vagiato. Mo tauganina vauro ma gelama-
vagiato moga tu, gia tauganina rogosi rogo
begere lama-vagia nuganai vei-iobukaiobuka
tarimanai eiagoto, moga vetogana mogo ma
evaga-mogoniato. Monana Aberahamo tu
Barau gevaga-mogoniani tarimari tamari ai
eiagoto, enabe tauganiri kefiri asi gelama-vagirito
senagi. Korana Barau gevaga-mogoniani tarimari
tu, Barau na egabi-ragerini vei-iobukaiobuka
tarimari. 12 Ema gia tu tauganiri kefiri gelama-
vagirito tarimari maki tamari. Au na dia tauganiri
kefiri gelama-vagi-kavarito tarimari akiragirini.
Asigina. Senagi tamara Aberahamo tauganina
kefina rogosi begere lama-vagia nuganai, Barau
egabidadama-viniato kavana, gia na maki
Barau mogesina gegabi-dadama-viniani tarimari
akiragirini.

Taravatu e vegabidadama

13 Barau na Aberahamo ekira-toreato, ekirato,
gia ma garakana Zesi na mai tanobara bege
gaunaiani. Mai kiragitore gurugana Barau
na ekiragiato tu, dia Aberahamo na taravatu
ekorana-iagiato nai, senagi Barau egabidadama-
viniato nai, benamo vei-iobukaiobuka tarimanai
eiagoto. 14 Bema taravatu gekorana-iagiani
tarimari na tanobara begere gaunaia naij,
vegabidadama tu asi gena namo ta, ema kiragitore
gurugana maki guruga korina mogo. 15 Aba,
taravatu na tu Barau gena baru baregona evaga-
goraiani. Senagi bema taravatu asigina tu, tarima
ta na taravatu ta asi beleaiani.

16 Moga lorinai, gurugatore tu vegabidadama
genana eiagomani, be Barau gena namo e
varevare-bara nuganai gurugatore tauri mogoniri
Aberahamo ma garakana gesi geri ai bege gorani.
A dia taravatu gaburenai getanuni tarimari mogo
geri ai, senagi Aberahamo gena vegabidadama
nuganai getanuni tauri maki geri. Aberahamo tu
gita mabarara tamara. 17 Buka Veagai evetoreto
kavana: “Au na goi tu tanobara gutuma tamari
al avaga-iagomuto.” Mai Aberahamo na evaga-
mogoniato Barauna goiranai Aberahamo tu gita
tamara. Mai Barau na mase tarimari ma evaga-
maguri genooirini ema tanobarai asi gegorato
dagarari evaga-gorarini.

18 Aberahamo gena tugamagikau noga asi vaga-
tubukauna dagarana ta, senagi Barau gena gu-
rugai evetuga-magi-kauto, ma evaga-mogoniato
lorinai, tanobara gutuma tamari ai eiagoto. Ba-
rau na ekira-toreato ilailanai: “Goi garakamu tu

bege vovokani visigu kavana.” 19 Aberahamo
mo negai gena lagani tu dori sinau sebona
(100), ma tauganina maki emoirato, ma mase
tauganiri ilailari ai varau eiagoto, e Sara maki
asi ilaila gia mero ta begabiani riba. Gia
na maigeri tu egitarito, senagi maigeri na gia
gena vegabidadama asi vegata gevaga-moiraiato.
20 Moga nuganai gia asi etugamagi-iauvoiauvoto,
asi edaradarato, ema asi egareva-garevato maki
Barau gena gurugatore iatanai. A gia tu gena
vegabidadama mogo evaga-gwagigiato, benamo
Barau mogo evaga-rageato. 21 Korana gia
tu nugana mabarana gesi eribato, Barau ma
segukana, kara ekiragi-toreato dagarana tu be-
vaga-goraiani. 22 Mogesina naima Barau na eki-
raiato, “Gia tu vei-iobukaiobuka tarimana,” etato.

23 Mai guruga maigeri, “Gia tu vei-
iobukaiobuka tarimana,” tu dia Aberahamo
geregana gena mogo ekiragiato, 24 senagi gita
gerai maki ekiragiato. Gita gera Veregauka
Iesu Keriso mase na evaga-varigisi genogoiato
Barauna tavaga-mogoniani tarimara maki Barau
na bekirarani, vei-iobukaiobuka tarimara,
betoni. 25 Barau na Iesu etugu-iagomaiato,
tanobarai emaseto, gita gera rakava benema voi-
vagiri gana. Ma gita Barau na vei-iobukaiobuka
tarimarai bene kiragira gana uranai, mase na ma
evaga-varigisi genogoiato.

S

Barau na gita vei-iobukaiobuka tarimara etato

1 Moga lorinai gita tu gera vegabidadama lori-
nai, Barau ekirato, gita tu vei-iobukaiobuka
tarimara etato, ma gera Veregauka Iesu Keriso
genana Barau gesi maino tagabiato. 2 Gita tu
Iesu Keriso bakunai vegabidadama genana Barau
gena namo e varevare-bara nuganai bita bere-
toga, benamo nuganai taruga-tagoni. Ema ta-
iakuni, korana tavetugamagikauni, Barau na vau
gia marevana baregona bevinirani. 3 Dia moga
mogo, senagi gera midigumidigu ai maki bitana
verere, korana ma ribara, midigumidigu na ve-
vaga-gwagigi evaga-goraiani 4 Vevaga-gwagigi na
veribagani bita vaga-darererini, ma veribagani
bita vaga-darererini tu, Barau marevana bareg-
ona bita tugamagi-kauani. > Mai tugamagikau na
tu asi bevaga-dabara dokorani, korana tu Barau
na lauka Veaga evinirato, maiga Zenana gita
lorura guturi ai Barau na gena veuravini ebubu-
guraiato.

6 Gosegagi, gita tu rogo asi kokorera nuganai,
Barau na egabi-toreato garonai varau Keriso
emaseto, gita, Barau tatugamagi-fitogaiani tari-
mara, bene voi-genogoira gana. 7 Tarima na-
mona uranai ta bemaseni ba? Gwagigi! Senagi
tarima namo vedaureana uranai tu, betagu ta
bevetugamagi-kwalimuni, benamo bemaseni riba.
8 Senagi toma mainai tu Barau gena veuravini
ema vaga-foforiani: Gita rogo rakava tarimara
nuganai, lesu tu varau emaseto gita dairai.

9 Ribara, Iesu rarana na bema iarevara, ben-
amo asi gera rakava besi. Moga lorinai gia baku-

nai, Barau gena baru baregona bevaga-foforiani

garonai bevaga-magurirani. 10 Gita rogo Barau
tavetari-viniato-goi nuganai, Barau Natuna gena
mase na Barau gesi ma evaga-vegata genogoirato.
Toma gita tu Barau gatanai ma taiago-genogoito,
moga lorinai Iesu emaguri-genogoito genana, ve-
vaga-maguri maki bita goitagoani. 11 Dia moga
mogo, senagi gera Veregauka Iesu Keriso bakunai
Barau genai bitana verere, korana Iesu Keriso
genana gita Barau gesi maino bitama gabia ema
bitama vegata.

Adamu tu mase evaga-goraiato, Keriso na tu
maguri evaga-goraiato

12 Gita ribara, tarima sebona evei-rakavato,
benamo gia genana rakava tanobarai ema bere-
togato. Ma rakava na mase egabi-iagomaiato.
Mogesina naima mase na tarimarima mabarari
eguguvirito, korana tarimarima mabarari gevei-
rakavato. 13 Moga anina tu, vei-rakava tano-
barai tu egora-guineto, a Mose genana taravatu
tu gabi vauro eiagomato. Senagi bema taravatu
asigina nai, Barau na vei-rakava, o sikira tara-
vatu gedaga-segiani rakavana, tarima ta genai asi
bekiragiani. 14 Senagi ribara, Adamu gena nega
na beiagoma mo Mose gena negai, tarimarima
tu mase gena seguka gaburenai getanuto-goi.
Oba, Barau gena vevaga-nagi gurugana ta tu asi
gekira-sirivagi viniato Adamu na eveiato kavana,
senagina gia mabarari maki mase gena seguka
gaburenai getanuto-goi.

Adamu na goirai vau beiagomani tarimana
mogo ema vaga-foforiato. (Mo tu Keriso).
15 Senagi mai varevare dagarana asi voina maiga

tu irau, dia mo Adamu gena vei-rakava gesi
ilaila. Mai tarima sebona gena vei-rakava dainai,
tarima gutuma Zemaseto. Senagi Barau gena
namo e varevare-bara ema varevare dagarana
mo vei-rakava gena seguka evanagiato: Barau
genamainamo baregona ema varevare dagarana
tu tarima sebona, Iesu Keriso, genana eiagomato,
ma tarimarima gutuma geri ai evebubu-rigoto.
16 Barau gena varevare dagarana tu irau, dia
mo tarima sebona, Adamu, gena vei-rakava ka-
vana: Vei-rakava sebona mogo egorato genana,

Barau na tarimarima e tanobara mabarana
ekota-viniato, ma rakava voina metona baregona

iatarai etoreato. Senagi Barau gena varevare
dagarana rakava vovoka muriri na ema bere-
rosito, monana tarimarima tu vei-iobukaiobuka
tarimari ai evaga-iagorito. 17 Mogoni, mo tarima
sebona na mo vei-rakava eveiato, monana tano-
bara mabarana mase gena seguka gaburenai

etanuni. Mase tu mai vei-rakava eveiato tari-
mana genana eiagomato tanobara gana. Senagina

tarima sebona, Iesu Keriso, gia na eveiato da-
garana na mo vei-rakava eveiato tarimana gena
veiga segukana na evanagiato. Tarimarima
mabarari, Barau gena namo ma varevare-bara
barego lelevagina ema vei-iobukaiobuka vare-
varena bege gabiani tarimari tu, Iesu Keriso
genana maguri bege gabiani, benamo kini kavana
bege vereni.

18 Mo Adamu gena vei-rakava sebona dainai,
Barau ekirato, tarimarima mabarari tu vei-
rakava tarimari ema rakava voina bege gabiani
etato. A Keriso gena veiga iobukaiobukana



ROMA 5:19 Xxii ROMA 6:3

sebona genana, tarimarima mabarari vei-
iobukaiobuka tarimari ai bege iagoni ma maguri
bege gabiani riba. 19 Ema tau sebona gena
kira-sirivagi na tarimarima vovoka vei-rakava
tarimari ai geiagoto. Moga ilailana, tau sebona
gena segagi na tarima gutuma iobukaiobuka
tarimari ai bevaga-iagorini.

20 Betagu taravatu etore-kauato tu rakava bene
barego gana. (O sikira, taravatu genana tari-
marima geri rakava mabarari begene fofori-
ginikau). Senagi vei-rakava ebaregoni gabunai
tu, Barau gena namo e varevare-bara maki
ebarego-lelevagini. 21 Guinena tarimarima tu
vei-rakava gena vegitagau segukana gaburenai
getanuto, monana mase egorato. Mogesina
kavana, Barau gena namo e varevare-bara na
tu vei-iobukaiobuka evaga-foforiani, ma maguri
vanagivanagi gera Veregauka Iesu Keriso genana
egabi-iagomaiani gita gerai.

6

Rakava genai tamaseto, Keriso gena maguri
nuganai gita tu maguri

1 Be kara bita toni? Ba sikira, rakava veigari
sivei-genogoi genogoiri, be Barau na gena namo
e varevare-bara gerai bene vaga-fofori barego-
lelevagiri? 2 Asigina ginavagi! Gita vegabidadama
tarimara tu varau tamaseto rakava genai, (mai tu
rakava magurina genana tavegitato); ma kamara
dabarai tu rakava magurina nuganai rogo ma
bita tanuni? 3 Gita babatiso tagabiato anina
tu maiga: Gita na mo babatiso tagabiato tu

Keriso Iesu gena maguri nuganai tabere-togato,
ma mo babatiso tagabiato nuganai, gita tu gia
gesi tamase-sebonato. Ba gomi maiga tu asi
ribami? 4 Babatiso tagabiato anina tu, gita maki
Keriso gesi tamase-vegogoto, ma Barau na Keriso
gesi eguri-sebonarato. Benamo Tamara mare-
vana ema segukana baregona na Keriso mase na
ma evaga-varigisi genogoiato kavana, gita maki
maguri varigu gerageranai bitana tanu.

5 Bema gita Keriso gesi tasebonato, benamo gia
emaseto kavana gita maki tamaseto nai, mogoni,
gia Barau na mase na evaga-maguri genogoiato
kavana, gita maki mogesi Barau na bevaga-
maguri genogoirani vegata. 6 Korana gita ribara,
gita gerai tarima guinena moga tu Keriso gesi
vaga-sebo satauro ai gerageto. Mo veiga egorato
tauna tu, rakava eveito-goi tauganina ma gena ura
rakavari gita gerana bene koki-fitoga mogovagia,
be gita veiga rakavari geri tugu-rakaorakao tari-
marai asi ma bitana iago gana. 7 Korana mase
tarimana na veiga rakavana ta asigina ginavagi
ma bevei-genogoiani.

8 Bema gita Keriso gesi tamase-vegogoto nai,
mogoni vegata taribani, Keriso gesi maki bita
tanu-vegogoni. 9 Korana ma ribara, Keriso
mase na tu varau evarigisi-genogoito, be asi ma
bemase-genogoini; mase asi segukana gia genai.
10 Keriso mo emaseto nai tu, rakava gena seguka
evaga-keto-mogovagiato. A toma mai maguri
gia na etanu-iagiani maiga tu, Barau gena mogo
etanuni. 11 Mo dabara sebonai gomi maki taugemi
inigesi bogono vekiragi: Gomi tu veiga rakavari

geri ai tu varau gomaseto, ma Keriso Iesu gena
maguri nuganai gomi tu maguri gotanuni Barau
gena.

12Moga lorinai rakava na mani ma berakavani
tauganina maniga genana gomi asigina ginavagi
bene gori-kaumi. Korana bema mani ma beraka-
vani tauganina maniga rakava na begori-kauani
nai, gomi tu gia gena ura rakavari bogo korana-
iagirini. 13 Tauganimi legana ta rakava asi bogono
vinia, be veiga rakavari veiveiri farefarenai asi
bene vaga-iagoa. A gomi tu mase na ma evaga-
maguri genogoimito lorinai, tauganimi mabarari
Barau bogono vinia. Tauganimi legari mabarari
maki Barau bogono vinia, veiga maorori begene
vei gana. 14 Be rakava na gomi asi ma bene gori-
kaumi, korana gomi tu dia taravatu gena seguka
gaburenai gotanuni. Asigina. Gomi tu Barau gena
namo ema varevare-bara nuganai gotanuni.

Vei-iobukaiobuka gena vetugunagi tarimara

15Be kara maia? Veiga rakavarirogo bitana vei,
korana gita tu dia taravatu gaburenai tatanuni,
ne Barau gena namo e varevare-bara nuganai
tatanuni, be bisini vei-rakava ba? Asigina
ginavagi! 16 Gomi asi ribami, bema taugemu
tarima ta gena tugu-rakaorakao tarimamu ai ove-
vaga-iagoni, garona bono segagia otoni nai, goi
tu mo tarima gena tugu-rakaorakao tarimamu ai
varau oiagoni. Mo tu rakava gena vetugunagi
tarimamu ai boiagoni, benamo dokonai tu boa
maseni. O Barau gena guruga bokorana-iagiani,
benamo vei-iobukaiobuka tarimamu ai boiagoni.
17Barau sitanikiu-vinia, korana gomi tovotovonai

tu rakava gena tugu-rakaorakao tarimami, senagi
toma tu Barau gena guruga mogonina ma nugami
mabarari gesi gokorana-iagiani, gevaga-ribamito-
goi ilailanai. 18 Benamo Barau na rakava genana
eruga-vagimito, ma vei-iobukaiobuka gena ve-
tugunagi tarimami ai goiagoto.

19 Au na mai maguri maigeri tu tugu-rakaorakao
tarimari geri maguri ai ama kiragirini bogono
tugamagi-fakari gana, korana gomi taugani reke-
nai tu rogo asi kokoremi. Gomi guinenai mani
tauganimi legari manigeri tu veiga mirori ema
veiga rakava kwaikwairi geri tugu-rakao-rakao
dagarari ai govaga- iagorito. A initoma mani
tauganimi taviri manigeri tu guinenai rakava
genai goveirito ilailanai, vei-iobukaiobuka gena
vetugunagi dagarari ai bogono vaga-iagori, be
begene veaga-tanu. 20 Gomi rakava gena tugu-
rakaorakao tarimami ai rogo §otanuto-goi ne-
ganai, vei-iobukaiobuka tu asi gena gabu ta gomi
gemi maguri nuganai. 2! Gomi mo veiga goveirito
mogeri germa tu kara namona gogmtagoato ei?
Mogeri veiga toma gotugamagi-genogoirini nai,
gemaiakamini. Mogeri veiga magonai tu mase
bogo goitagoani.

22 Senagi gomi toma tu rakava nugana na egabi-
vagimito, ma Barau gena tugu-rakaorakao tari-
mami ai goiagoto. Barau gena tugu-rakaorakao
tarimami ai bogo iagoni, monana namo bogo
dogariani dagarana na tu veaga-bara tarimami
al bogo iagoni. Benamo monana gomi maguri
vanagivanagi bogo gabiani. 23 Korana rakava
voina tu mase, a Barau gena varevare gera

Veregauka Keriso Iesu genana bita gabiani da-
garana tu maguri vanagivanagi.

7

Gita tu dia taravatu gena seguka gaburenai
tatanuni

1 Tarikaka-gore, gomi tu mogoni asi goriba-
maoroni? Gomi tu taravatu ma ribami tarimami
au na avaga-gurugamini. Ribami, tarima rogo
maguri etanuni nai, gia tu taravatu gena seguka
gaburenai etanuni, a emaseni nai, taravatu tu asi
gena seguka gia genai. 2 Vaga-ilailana, vegarago
vavinena, bema garagona rogo maguri etanuni
nai, gia tu vegarago taravatuna gaburenai rogo
betanuni. A garagona bemaseni murinai, mo
vegarago taravatuna moga, segukana gaburenai
asi ma betanuni, befakani. 3 Bema gia §aragona
rogo maguri nuganai, ma bhere vegarago-sirivagi
nai, gia tu vegura-vanagi vavinenai bitara kiragia.
Senagi bema garagona bere mase, gia vegarago
taravatuna gena seguka na tu bere raka-vagi
lorinai, asi bere vegura-vanagi. Aba, tau fakana
ta ma bere garagoa maki, mo tu asi bere vegura-
vanagi.

4 Tarikakagu, gomi maki mogesina, Keriso
tauganina emaseto, monai tu gomi maki taravatu
genai gomaseto, (mai tu, gomi tu dia taravatu gena
seguka gaburenai gotanuni). Mo veiga egorato an-
ina tu, gomi Keriso gena tarimarimai bogono iago
gana. Gomi Keriso gena tarimarimai goiagoto ko-
rana tu, gita mabarara gwagwara namori begene
vetore Barau genai gana. Mai Keriso maiga tu

Barau na mase na ma evaga-varigisi genogoiato
tarimana.

5 Gita na tauganira geri ura veigari rogo
takorana-iagirito-goi neganai tu, taravatu na
ura rakavari evaga-bere rosirito-goi. Mogeri
ura rakavari gita tauganirai gegauveito-goi
lorinai, gita na mase bege vaga-gorarini veigari
taveirito-goi. ® Senagi gita toma taravatu genana
egabi-vagirato, korana mo ebaru-barurato-
goi dagarana genai varau tamaseto. Be gita
toma tu lauka Veaga gena dabara varigunai
Barau vetugunagina bita iago-vinini, a dia Buka
Veagai getorerito taravaturi koranaiagi-gigitariri
dabaranai.

Taravatu genana tu kara namona bita gabiani?

71Ini tu kara ma bita toni? Taravatu tu rakava
dagarana bita toni ba? Asigina ginavagi! Mogoni,
au vei-rakava tu asi bara ribaia, senagi taravatu
genana, naima aribaiato. Ilailana, au asi bara
riba, tarima tari geri farefare mata-ganiganiri tu
rakava veigana, bere taravatu inigesi asi bere
kira, “Tarima tari geri farefare mata-ganiganiri
asi bono vei.” 8 Senagi vei-rakava na Barau
gena mo taravatu gurugana genai dabara ta egita-
dogariato, benamo mo dabara na egauveito, be-
namo au nugagu ai tarima tari geri farefare
mata-ganiganiri tugamagiri e veigari irauirauri
ema vaga-berebere rosirito. Korana bema tar-
avatu asigina nai, vei-rakava tu mase au gegu
ai, be asi gena seguka ta, (korana gena seguka
nugagu ai egauveini moga asi ribagu bene).
9 Taravatu rogosi rogo bara ribaia neganai, au tu
maguri atanuto-goi. Senagi taravatu eiagomato

neganai, vei-rakava au gegu ai eguru-varigisito,
emagurito. 10 Benamo au tu amaseto, ko-
rana vei-rakava gegu ai maguri bene. Mo-
nana au ama ribato, maguri bere gabi-iagomaia
taravatuna na tu mase mogo egwa-iagomaiato.
11 Korana vei-rakava na taravatu gurugana genai
dabara ta egita-dogariato, benamo mo dabara na
egauveito, benamo au egofa-darereguto. Be vei-
rakava na au tu taravatu genana evagi-maseguto.
12 Moga lorinai taravatu tu veaga, taravatu gu-
rugari maki veaga, maoro ema namao.

13 Be, au tu mo dagara namona na ema vagi-
maseguto? Asigina! Au tu vei-rakava na evagi-
maseguto. Mo dagara namona eiagomato an-
ina tu, vei-rakava vetogana korikori nema vaga-
bererosia, be bitana riba, vei-rakava tu rakava
kwaikwai.  Senagi vei-rakava tu mo dagara
namona genana egauveito, benamo au evaga-
maseguto. Be Barau gena taravatu gurugana
evaga-foforiani, vei-rakava tu dagara rakava
kwaikwaina.

Rakava na gera maguri eguine-iagirini

14 Gita ribara, taravatu tu Barau Iaukana
genana eiagomato dagarana, a au tu tarimarima
mogo, taugani ai atanuni. Ma au tu vei-rakava
na evoiguto, benamo gena tugu-rakaorakao
tarimagu ai evaga-iagoguto. 15 Au na kara
aveiani tu asi maki atugamagi-fakaiani. Korana
mo veiga, aurani bana veiri vegata atoni veigari,
tu asi aveirini, senagi asi aura-vinirini veigari
tu aveirini. 16 Bema asi aura-vinirini veigari
aveirini nai, taravatu tu ama vaga-mogoniani, gia

tu mogoni namo. 17 Mo veiga nuganai, mo tu dia
au taugegu nugagu sigai mo vei-rakava aveiani.
Asigina! Mo tu mo vei-rakava au gegu ai etanuni
monana eveiani. 18 Au ma ribagu, au gegu ai mai
tauganina ma gena veiga e ura rakavari nuganai
namo ta asigina-ginavagi etanuni. Mogoni, aura-
baregoni namo veigari bana veiri atoni, senagi
gauvei-iagiri gegu ai tu asi ilaila. 19 Gegu ura
tu veiga namori bana veiri vegata atoni, senagi
asi akokoreni, veiga rakavari mogo aveirini.
Mogoni, asi vegata aurani veiga rakavari bana
veiri, senagina rogo aveirini. 20 Moga lorinai,
bema au na kara aveiani tu asi vegata aurani
bana veia atoni veigana aveiani nai, mo tu dia
au taugegu nugagu sigal aveiani. Asigina! Mo
tu vei-rakava au nugagu ai etanuni, monana
eveiani.

21 Be au gegu maguri ai dagara ta noga mogo
taravatu ta kavana na eguine-iagiguni, maigesi
egauveini ama goitagoani: Au namo veigari navei
atoni nai, rakava tu moga nugagu ai egauveini.
22 Au iaukagu ai Barau gena taravatu tu aiaku-
iagiani. 23 Senagi au na taravatu o seguka ta maia
ama gitaiani au tauganigu legari tari nugari ai
gegauveini, au gegu tugamagi na evaga-mogoniani
taravatuna gevetari-viniani. Mai taravatu ta
tu vei-rakava gena taravatu o seguka, gia au
tauganigu legari ai egauveini, ma au egabiguni,
benamo vei-rakava gena dibura tarimanai evaga-
iagoguni. 24 Au tu mogoni rakava kwaikwai
tarimagu! Deikara na au bevaga-maguriguni mai
mase tauganina nugana na? 25 Barau sitanikiua,
korana gita gera Veregauka Iesu Keriso genana

evaga-maguriguto.

Moga lorinai au taugegu gegu tugamagi na tu
Barau gena taravatu vetugunagina aveini, senagi
tauganigu na tu vei-rakava gena taravatu o seguka
vetugunagina aiago-vinini.

8

Barau Iaukana nuganai bitana maguri

1Tauna moga, initoma Keriso Iesu gena maguri
nuganai getanuni tarimari tu, Barau na vei-
rakava tarimari asi bekiragirini ema asi bekota-
vinirini. 2 Korana au tu Keriso Iesu gena
maguri nuganai maguri laukana gena taravatu
segukana na vei-rakava ema mase geri taravatu
segukari na varau eruga-vagiguto. 3 Taravatu tu
taugani, ma gena ura rakavari tauganina, na va-
rau evaga-moiraiato, be asi gena segukai eiagoto,
asi ilaila bevaga-kavarani. Moga lorinai tara-
vatu na asi ilaila beveiani gauveina tu Barau na
eveiato. Mo tu Barau taugena na Natuna korikori
vei-rakava tarimari ilailari ai etugu-iagomaiato,
rakava benema vaga-darerea gana. Benamo
Keriso genana Barau na vei-rakava gena seguka
taugani genai ekiragi-fitogaiato, kerere ma evagi-
maseato. 4 Barau na mo veiga eveiato anina
tu, taravatu na vei-iobukaiobuka veigana, eura-
viniani veigana, gita gerai begene fofori-ginikau
gana. Korana toma tu taugani gena urai asi
tarakani, ne Iauka Veaga gena urai tarakani.

5> Taugani gena ura lorinai getanuni tarimari
tu, taugani na eura-vinirini dagarari mogo
getugamagi-tagorini; a lauka Veaga gena ura

loriri ai getanuni tarimari tu, lauka Veaga na
eura-vinirini dagarari mogo getugamagi-tagorini.
6 Tarima ta taugani gena ura na egori-kauani
tarimana gena tugamagi tu mase evaga-goraiani;
a lauka Veaga gena ura na egori-kauani tarimana
genai maguri e maino etanuni. 7 Taugani dagarari
etugamagirini tarimana gena tugamagi na tu
Barau evetari-viniani. Korana gia gena mo
tugamagi na tu Barau gena taravatu asi ekorana-
iagiani, ema asigina-ginavagi maki bea korana-
iagiani riba. 8 Mogesina naima taugani gena urai
gerakani tarimari na, Barau tu asigina-ginavagi
bege vaga-iakuani.

9 Senagi gomi tu dia tauganimi geri ura na
gegori-kaumini tarimami. Gomi tu Iauka Veaga na
gemi maguri egori-kaurini, korana Barau Iaukana
tu gomi nugami ai etanuni. Bogono riba, deikara
genai Keriso Iaukana asi etanuni, gia tu dia Keriso
gena tarima. 10 Bema Keriso gomi tata nugami
ai etanuni nai tu, enabe tauganimi bege maseni
vei-rakava dainai, senagina iaukami tu maguri
getanuni, korana vei-iobukaiobuka tarimami ai
varau goiagoto bene. 11 Iesu tu Barau laukana na
mase na ma evaga-varigisi genogoiato. Ma bema
Barau Iaukana gomi nugami ai etanuni nai, mani
Iauka genana Barau na mani ma berakavani
tauganina, gomi gemi ai maniga, maki maguri
beviniani.

12 Moga lorinai, tarikaka-gore, gita gera gauvei
toma tu dia taugani rekenai bitana tanu, ma
taugani gena rakava veigari ma bitana vei-
tanu. 13 Korana bema taugani gena vei-rakava
magurinai bogo tanuni nai, bogo maseni; senagi

Iauka Veaga gena ura dabaranai bogo tanuni nai,
taugani gena veiga rakavari bogo vagi-maserini,
benamo gomi tu bogo magurini.

14 Barau Iaukana na egori-kaurini tarimari tu
Barau natuna. 15 Korana gomi na Iauka Veaga
gogabiato, maninana tu dia tugu-rakaorakao
tarimami ai ma bevaga-iagomini, be ma bogo
garini maia. Asigina. Mani tu venatu-vanagi
Iaukana gogabiato. Gita tu gia genana tatagi-
gaba-rageni, takirani, “Tama, Tamagai o,”
tatoni. 16 JTauka Veaga taugena gita iaukara
gesi geguruga-vegogoni, gekirani, gita tu Barau
natuna. 17 Bema gita Barau natuna nai, gita
maki ma bakura, be Barau na ekiragi-torerito
dagarari bita gaunarini. Mai tu Keriso na varau
egaunarito dagarari Keriso gesi bita gauna-
sebonarini. Mo tu dabara sebonai mogo: Keriso
emidigu-midiguto mogesi bita midigu-midiguni
nai, gia na marevana baregona egabiato moga,
gita na maki bita gabiani.

Barau marevana baregona goirai bita gabiani

18 Goirai Barau marevana baregona gita gerai
bea foforini, monana, au atugamagini, initoma
mai tamidigumidiguni maigeri tu bea vanagirini.
19 Barau gimana veiveiri dagarari mabarari
gevenari-tagoni ma vetuga-magikauri gesi, Ba-
rau na gia natuna bevaga-foforirini ema gena
mareva ma mamana baregona bevinirini §arona
getanu-vaga-nogaiani. 20 Korana tu Barau gimana
veiveiri dagarari mabarari tu benamo asi geri
namo tai geiagoto. Mai tu dia gia taugeri
geurato asi geri namo ai begene iago gZetato

nai. Asigina. Mai tu Barau taugena gena urai
mogesina eveirito. Senagina Zoirai dagara na-
mona geri ai bevaga-goraiani, moga ma genari-
tagoani. 21 Korana Barau na eveirito dagarari
mabarari mase ema boraga gena dibura nuganai
getanuni rogo. Senagi garo ta maigeri dagara
mabarari Barau na mo mase ema boraga gena
dibura na bea gabi-vegitarini, benamo Barau
natuna geri gabu fakanai, ma mareva baregona
gabunai, ma betorerini.

22 Gita ma ribara, Barau gimana veiveiri
dagarari mabarari tu, vavine gegabi gana
nugari gemidiguni kavana, gia midigu geganini.
Mabarari geloduni, §egabani, beiagoma mo toma.
23 Senagi mai tu dia gia mogo geloduni, gegabani.
Asigi.  Gita Iauka Veaga gwagwana guinena
tagabiato maigera maki nugarai taloduni,
tagabani, Barau na bene natu-vanagira garona
tanari-tagoani nuganai. Mo tu gita tauganira
bevaga-maguririni negana tanari-tagoani. 24 Gita
tu mai tugamagikau bakunai Barau na gita evaga-
magurirato. Senagi tatugamagi-kauani dagarana
tagita-goitagoani nai, asi ma bita tugamagi-
kauani. Moga lorinai kamara deikara na varau
egoitagoato dagarana rogo etugamagi-kauani,
ei? 25 A bema rogosi rogo bitara gabia dagarana
tatugamagi-kauani nai tu, ma vevaga-gwagigira
gesi bita nari vaga-noga tagoani.

26 Moga nuganai, lauka Veaga na maki gita gera
moira gaburi ai evaga-kavarani. Ma gita asi rib-
ara kara bita gaugau-iagirini, senagi lauka Veaga
taugena gita iatarai egaugauni. Gia egurigurini

nai tu, etagi-gabarageni. Mo etagi-gabarageni gu-
rugari tu tarimarima na asi ilaila bege kiragirini
gurugari. 27 Barau ma ribana ginikau gita nugara
iagasiri ai kara getanuni, ma Iauka Veaga gena
tugamagi maki gia tu ma ribana. Korana Iauka
Veaga tu Barau gena ura loriri ai gena dogoro
tarimari veagari iatari ai egurigurini.

28 Gita ribara, deikara Barau geura-viniani
tarimari na geri ai karakara gegorani dagarari
mabarari gerina namo bege goitagorini. Korana
mogeri tarima tu gia na gena ura lorinai ekearito,
maguri begene gabia gana. 29 Barau na deideiri
eriba-guinerito gia geura-viniani tarimari tu gia
na evirigirito, gia Natuna ilailanai bene vaga-
iagori gana. Korana mo dabarai gia Natuna tu
maguri guine meronai beiagoni tarikaka gutuma
vefakari ai. 30 Mo egabi-hidirito tarimari tu gia
na ekearito tarimari; ma mo ekearito tarimari tu
gia na vei-iobukaiobuka tarimari ai ekiragirito;
ma mai vei-maoromaoro tarimari ai ekiragirito
tarimari tu, gia marevana baregona evinirito.

Barau gena veuravini tu barego vedaurea

31 Be Barau na maigeri veiga eveirito iatari ai
gita tu kara bita kiragiani? Bema Barau gita gesi,
gita evaga-kavarani nai, dei na gita beiagoma-
vinirani? Ta asigina, korana 32 Natuna korikori
maki gwaina asi egabiato, senagi etao-fitogaiato
gita bitana maguri gana. Ma kamara dabarai tu
Iesu Keriso gesi dagara mabarari asi bevarevare-
vini sebonarani? 33 Be, Barau na evirigirito
tarimari tu deikara na bevaga-dagarini Barau
goiranai? Ta asigina, korana Barau taugena na

maorori ekiragirini! 34 Ma deikara na rakava
voina metona bevinirini, ei? Ta asigina, korana
Keriso Iesu tu emaseto, benamo Barau na ma
evaga-maguri genogoiato. Gia toma tu Barau
gimana aroribanai etanu-tagoni, ma gita iatarai
egurigurini. 35 Gita tu deikara na Keriso gena
veuravini nugana na begabi-gerevagirani? Meto
gerai geragasini mogerina ba? Maguri gwagigiri
gerai geragasini mogerina ba? Gevaga-midigu
midigurani e gelai-rovo-rovorani mogerina bha?
Vito nanu mase tagoitagorini mogerina ba? Asi
kefira dabugari tatanuni mogerina ba? Vevaga-
gari dagarari tagoirarini mogerina ba? Vetari
bagari na bege vagirani monana, ei? Asigina
vegata! 36 Buka Veagai ekirani kavana,

“Gai tu goi daimu ai vanagivanagi gevagi-masema
vegata getoni.

Gai tu begene vagi-maseri §etoni mamoeri kavana
geveimani.”
37 Senagi euravini-baregorani Kerisona genana
maigeri meto mabarari nugari ai takokoreni
vegata, be tavaga-darererini. 38 Korana au ama
riba-maoroni, gita tu dagara ta na asi ilaila
vegata Barau gena veuravini genana begabi-
gerevagirani: Mase 0 maguri, aneru o iauka
rakavari, initoma tagitarini dagarari na o goirai
vau mani bege gorani dagarari na, o seguka
kotari, 39 guba tugunai dagara ta o tanobara
gaburenai mase gabuna dagarana ta, o Barau
gimana veiveiri dagarana ta na asigina-ginavagi
Barau gena veuravini na begabi-vegitarani, mo
veuravini tu Barau na gita evinirato, korana gita

tu gera Veregauka Keriso Iesu nuganai tatanuni.

9

Isaraela, Barau na egabi-hidiato besena

1 Au tu Keriso gena maguri nuganai atanuni,
naima asi agofagofani, guruga mogoniri aki-
ragirini, lauka Veaga na au nugagu ai evaga-fofori
ginikauani, ma au nugagu iagasina na evaga-
mogoniani. 2 Au tu nugagu tagitagi asikei, ma gegu
nuga-vekwaragi Isaraela tarimari iatari ai maki
asi ekorini. 3 Gegu ura baregona tu maiga mogo:
Bere namo, au tarikakagu ema gegu dogoro ko-
rikoriri maguri begene gabia uranai tu, Barau
na au mogo iatagu ai rakava meto lelevagina
bere tore-kaua, ema Keriso genana bere tore-
fitogagu, be rekwarekwa tarimagu ai bara iago,
a gia tu au gabugu ai maguri begere gabia. 4+ Mai
tu Isaraela tarimari akiragirini. Gia tu Barau
na enatu-vanagirito e Barau na marevana e ma-
mana baregona evaga-fofori vinirito; ema gena
kiragitore gurugari baregori evinirito, taravatu
maki evinirito; e Barau begene toma-rakarigoa
maguriri ekira-vararito, ema guruga-tore tu gia
geri ai eveirito. 5 Aberahamo, Isako, Iakobo tu
gia seseridogori, ema taugani rekenai bita gitaiani
nai, Keriso tu gia geri bese tauna. Keriso tu
Barau, ma dagara mabarari debari tu gia. Gia tu
vanagivanagi bitana vaga-ragea. Amen.

6 Au asi akirani, Barau gena guruga (Isaraela
tarimari geri ai) tu benamo asi tauri ai bege iago
atoni. Asigina. Au akirani tu, (Barau gena guruga
tu Isaraela besena mabarana geri senagi) dia

Isaraela besena mabarana tu Isaraela tarimari
korikori. 7 Ema maigesi maki asi bakirani: Gia tu

Aberahamo besena, be gia mabarari Aberahamo
natuna batoni. Asigina. Korana Barau ekirato
tu, “Goi besemu tu Isako genana mogo vau begea
magurini.” 8 Moga anina tu: Taugani rekenai
gemagurini tarimari tu dia Barau natuna. Asigina.
Gia tu Barau gena kiragitore maguriri korikoriri
ai gemagurini tarimari mogo tu Aberahamo be-
sena. 9 Korana Barau gena kiragitore gurugana
tu inigesi ekirani, “Au na bagabi-torea garonai
ma bagenogoi-iagomani, benamo Sara na natumi
merona ta begabiani.”

10Dia moga mogo, senagi bogono gitaia, Rebeka
natuna kafa ruarua maki tamari tu sebona mogo,
mo tu gita tamara Isako. 11-12 Senagi kafa rogosi
begere maguri e veiga namona ta o rakavana
ta maki rogosi begere vei-karaia nuganai, Ba-
rau na Rebeka ekiraiato, ekirato, “Tau-guinena
na tau-muriseina gena vetugunagi beiago-vinini.”
Tovotovonai vegata Barau mogesina egurugato,
korana gia gena boioga ilailanai egabi-hidiato
merona tu gabunai betanuni vegata. Tarima
Barau na tu dia geri gauvei e veiga namori bakuri
ai ekearini, senagi Barau taugena gena ribai mogo
ekearini. 13Buka Veagai etoreato kavana, ekirani,
“Takobo tu au na aura-viniani, senagi Esau tu
aiau-rakavaiani.”

14 Be kara bita toni? Sikira, Barau tu dia
vei-iobukaiobuka Barauna sisi? Asigina ginavagi
vegata. 15 Korana Barau na Mose tu ekira-
iato, ekirato, “Au na deikara bavetuga-gwaiani
tarimana, gia tu bavetuga-gwaiani, ema au na

matari vetugari bagwani tarimari tu, bavaga-
kavarini korana bavetuga-gwari kekei.” 16 Moga
lorinai, dagara baregona tu dia tarimarima geri
ura o vekwaragi, senagi Barau gena vevetugagwa.
17 Korana Buka Veagai ekirani, Barau na Pharao,
Aigupito geri vere, tu maigesina ekiraiato, eki-
rato, “Au na goi kini ai atoremuto korana tu
maiga, goi gemu Kkira-sirivagi ai au gegu seguka
bana vaga-rakarosia, be au aragu tanobara
mabaranai begene kiragi-foforia.” 18 Mogesina
naima bema Barau eurani tarima ta nevetuga-
gwaia etoni nai tu, evetuga-gwaiani, ma eurani
ta nugana nevaga-gwagigi foroforoa etoni nai,
nugana evaga-gwagigi foroforoani, benamo Ba-
rau ekira-sirivagi viniani.

19 Ma ta na au bokiraguni, bokirani, “O kara
dainai gita Barau na tu rogo evaga-dagarani, eki-
rarani, gita tu vei-rakava tarimara vegata etoni,

ei? Be deikara tu ma kokorena Barau na neveia
vegata betoni veigana gia na bekira-goiani, ei?

20 Goi taugemu novetugamagi, goi tu deikara, be
Barau garona goi na ogareani? Be, gimana na
geveiato dagarana ta na eveiato tarimana bekira-
iani, ‘Goi tu kara dainai au maigesina oveiguto,’
betoni ba?” 21 Ribara, guro eveini tarimana tu
ma gena maoro vegata, mo tano tavi baregona
sebona egabiani, monana guro ruarua beveirini.
Guro ta tu namo vedaurea beveiani, mo tu vereko
baregona gana, ma guro ta tu bevei-kavaiani
mogo, vanagivanagi daridari gana. Mai guro vei
tarimana maiga tu mogoni ma gena maoro ba
asigina mo veiga beveiani nai tu, ei?

22 Barau maki mogoni mogesina eveito. Gia eu-
rato, gia gena baru baregona nevaga-foforia, ema
gena seguka nevaga-bererosia, be tarimarima na
begene ribaia etato. Senagi ebaruvini-rakava
rakavarito ma bene vagi-gosigosiri etato tarimari
geri ai, nugana egabi-tariato e evevaga-gwagigito.
23 Barau na mo veiga eveiato korana tu gia eurato,
gia marevana barego lelevagina moga begene
ribaia etato. Gita tu §ia na evetuga-gwarato,
ema gita tu Barau na tovotovonai vegata erovina-
torerato, Zia marevana baregona bitana gabia
gana. 24 Gita tu gia na ekearato tarimara. Barau
na tu dia Iuda tarimama mogo ekeamato, asigina,
irau bese tarimami maki ekeamito. 25 Hosea
nuganai egurugato kavana, ekirato,

“Gia tu dia au gegu tarimarima,

senagi ‘au gegu tarimarimai’ bakiragirini,

ema asi aura-vinirini dogorona bakiragirini, baki-
rani, ‘gegu uravini dogorona’ batoni,

26 ema,

‘Gomi tu dia au gegu tarimarima’ atato gabunai,

mo gabu sebonai gia bakiragirini, ‘Maguri Ba-
rauna natuna dogorori.” ”

27 Isaia na Isaraela tarimari ekiragirini nai
tu ekirato, “Mo tu mogoni, Isaraela tarimari
asisebo kone-mirina noga mogo, senagi tarima
viravira mogo bege magurini. 28 Korana tu
Veregauka na tanobara tarimari geri rakava voiri
tu beraga-vini-vagirini, asi bekwaiboni.” 29 Mai
tu Isaia tovotovonai egurugato kavana, “Bere
seguka rakava-rakava Veregaukana na gita besera

tari asi bere goru-tariri nai, gita tu Sodoma e
Gomora kavari bitara vei.”

Isaraela tarimari asi geri vegabidadama
30 Be gita tu kara ma bita toni? Inigesina

sikira: Irau bese tarimari tu_ vei-iobukaiobuka
tarimari ai begene iago vekwaragina tu asi

geveito (Isaraela tarimari kavana), senagi geri

vegabidadama Iesu Keriso genai getoreani §enana,

vei-iobukaiobuka tarimari ai geiagoto. 31 A

Isaraela tarimari na tu taravatu gekorana-iagi

ginikauato Barau na vei-iobukaiobuka tarimari

bene kiragiri gana nuganai tu, vei-iobukaiobuka

tarimari ai asi geiagoto. 32 Kara dainai? Korana

gia tu dia vegabidadama genana vei-iobukaiobuka

tarimari ai bege iagoni getato. Asigina. Gia

gekirato tu, geri Zauvei e veiga gerina vauro

vei-iobukaiobuka tarimari ai bege iagoni getato.

Moga lorinai Keriso tu gia geri vedagarage forenai

eiagoto, benamo geketo-tarito. 33 Buka Veagai

etoreato ekirani kavana,

“Gogitaia, au na Sionai

(o Ierusalemai) fore ta atoreato,

tarima bene vaga-vedaga-rageri gana,

ema mo fore barana atoreato,

bene vei-ketori uranai.

Senagi gia bevaga-mogoniani tarimana tu,
asigina-ginavagi mogo bemaiakaiani.”

10

1 Tarikakagu mabarami, au nugagu gena ura
baregona korikori, ma gegu noginogi Barau genai
aveiani tu, Isaraela tarimari Barau na bene

vaga-maguriri. 2 Korana au na maki gia avaga-
mogonirini, gia na Barau gena ura veigari begene
korana-iagi ginikauri vegata, senagi dagara se-
bona tu, Barau uravinina magurina Kkorikori
gia tu asi ribari. 3 Korana Barau genana vei-
iobukaiobuka eiagomani, moga gia tu asi ribari,
be gia taugeri na geri vei-iobukaiobuka veigari
boruri ma gevaga-rugarini. Mogesina naima
Barau na tarimarima etore-rorogotorini lairi ko-
rikori gia na tu asi gegabi-ragerini. 4 Taravatu tu
eiagomato mo Keriso genai ema magoto. Toma tu
Keriso bege vaga-mogoniani tarimari mabarari tu
vei-iobukaiobuka tarimari ai bege iagoni.

> Mose na taravatu korana-iagina genana vau
Barau goiranai vei-iobukaiobuka tarimari ai bege
1agoni lairi ekirarito nai, maigesina ekirato, “Mai
taravatu maigeri bege korana-iagirini tarimari
tu mai taravatu genana maguri bege gabiani.”
6 Senagi vegabidadama genana vei-iobukaiobuka
tagoitagoani gurugana Buka Veagai tu maigesina
ekirani, “Nugamu ai asi bono kira, ‘Guba gana
deikara bevarageni?’” Be Keriso guba na bene
gori-marigoa gana. 7 “Ema asi bono kira maki,
‘Deikara tano gaburena gana bevarigoni?’” Be
Keriso mase na bene gori-maragea gana. 8 A
mai guruga korana korikori tu maigesi ekirani,
“Guruga tu goi sevisevimu ai maniga; goi mu-
rumu ai ma goi lorumu gutunai etanuni.” Gai na
vegabi-dadama gurugana gomi gemi ai tu maiga
gakiragiani. 9 Mo tu bema murumu na boguruga-
foforini, bokirani, “Iesu tu Veregauka,” botoni, ma
lorumu gutuna bovaga-mogoniani, gia tu Barau

na mase na ma evaga-varigisi genogoiato nai,
Barau na bevaga-magurimuni. 10 Korana loruna
gutuna na evaga-mogoniani tarimana tu, Ba-
rau goiranai vei-iobukaiobuka tarimanai eiagoni;
ema muruna na eguruga-iagi foforini tu, maguri
edogariani. 11 Korana Buka Veagai maigesina
ekirani, “Gia evaga-mogoniani tarimana tu asi
bemaiakaiani.” 12 Anina tu, Iuda tarimari e irau
bese tarimari fakari ai vetoga boruna ta asi be-
tanuni, korana tu gita mabarara gera Veregauka
tu sebona kwarigutu, Barau geregana mogo, ma
gia genai gekea-rageni tarimarimari mabarari tu
gena vevaga-namo barego vedaureana evinirini.
13 Korana, “Barau arana bege vatoani tarimari
mabarari tu Barau na bevaga-maguririni.”

14 Senagina, kamara dabarai Barau asi gevaga-
mogoniani tarimari gia genai bege kea-rageni?
Ema kamara lai ai Barau varina asi gesegagiato
tauri na gia bege vaga-mogoniani? Ema kamara
dabarai gia varina bege segagiani, bema ta na asi
begobata-vinirini nai? 15 E deikara na begobata-
vinirini, bema Barau na ta asi betuguani nai?
Buka Veagai ekirani kavana, “Vari Namona egwa-
iagomaiani tarimana kwakuna tu namo vedau-
reana vegata, (korana namo baregona evaga-
foforiani).”

16 Senagi dia tarimarima mabarari na Vari
Namona gegabi-rageani, nai Isaia maigesi eki-
rani, “Veregauka, deikara na gaina guruga evaga-
mogoniani?” 17 Gita ribara, vegabidadama tu Vari
Namona gegobata-iagiani tasegagiani, monana
eiagomani; ema tasegagiani varina tu Keriso gena

guruga. 18 Senagi Isaraela tarimari tu kamasi?

Barau gena guruga mogoni gia na asi gesegagiato?

Asigina, gesegagiato. Korana Buka Veagai eki-

rani,

“Tarima kotari na tanobara mabaranai gea vari-
fiuato,

ema geri guruga maki tanobara dokona-dokona
gea goitagoato.”

19 Avedanagini: Isaraela tarimari na mo guruga

tauna asi gedogariato? Asigina, gia ma ribari.

Korana Mose varau maigesi ekirato,

“Au na gomi tu asi arana besena ta gerina gomi
bavaga-maiakamini.

Ema au na gomi tu asi getugamagi-fakani besena
genana bavaga-barumini.”

20 Ema Isaia maki asi eguruga-garito, ekirato,

“Au tu asi gevetauguto tarimari na gegoitagoguto,

ema asi gevedanagi-vetauguto tarimari geri ai
avevaga-foforito.”

21 Senagi Isaraela tarimari tu ekirarito, ekirato,

“Bogibogi na eiagoni mo ea lavini,

au gimagu tu segafore ema kira-sirivagi tarimari
geri ai atugu-rosiani.”

11

Isaraela besena lakouna Barau na evetugarito
1 Moga lorinai ma avedanagini: Barau na gena
Isaraela tarimari tu eruga-doge-murigirito ba?
Asigina ginavagi! Au maki Isaraela tarimagu,
Aberahamo besena, Beniamina gena dogoro
taugu. 2 Barau na gena tarimarima, tovotovona

na vegata egabi-hidirito tarimari, kamasi beruga-
doge-murigirini? Gomi Buka Veagai Elia varina
getoreato tu mogoni vegata asi ribami? Gia
Isaraela tarimari na bege vagi-maseani getato
nai, Barau genai egaugauto, maigesi ekirato:
3 Veregauka, gemu peroveta tarimari tu bege
vagi-gosiri, ma goi gevarevare-vinimuni dagarari
getore-kaurini e gegaburini fata veagari maki bege
rovori. Mai tu au mogo geregagu rogo maigegu
nuganai, au maki gevagi-masegu getoni. 4 Ma
Barau na gia tu kamasi evaga-veseato, ei? Barau
ekirato, “Au gegu tarimarima mabarari dagara
imaima ruarua (7,000) atore-gerevagirito, rogo
maguri manigeri. Gia na gofagofa barauna Bal asi
getoma-rakarigo viniato.” 5 Maitoma maki, Barau
na gena namo e varevare-barai Isaraela tari-
mari lakouna egabi-virigirito. 6 Bema gena veve-
tugagwa e varevare-barai evegabi-hidito nai, dia
kara ta geveiato bakunai egabi-virigirito. Korana
bema geri gauvei ta dainai Barau na bere gabi-
hidiri nai, gena gabihidi veigana tu dia gena veve-
tugagwa e varevare-bara dainai, vevetugagwa
maki asi anina.

7 Be kara bita kiragiani? Isaraela tarimari
na begene gabia gana gevetau-gwadagwadaiato
dagarana tu gia na asi gegabiato, senagi Barau na
egabi-hidirito tarimari kotari na mogo gegabiato.
A mabarari na tu Barau gena keakea asi gesegagi-
viniato. 8 Buka Veagai ekirani kavana,

“Barau na gia nugari e geri tugamagi tu evei-
vegonurito,

be tovotovona na vegata mo initoma gia tu asi

geboge-fakani,

ema garo maki asi gesegagini.”

9Davida gena guruga maki maigesi ekirani,

“Bere namo gari ganigani fatana maki geri konagi
e geri ganai bene iago,

e geri vekakenagi dagaranai bene iago,

ema geri vei-rakava voina gabigabina gabunai
bene iago.

10 Bere namo matari bene vei-mukunari,

be asibegene bogeboge, ma dogeri begene gegeva,

be begene raka-dorudoru vanagivanagi.”

Barau na boga oliveri legari vamoka oliveri
legari geri ai ekafa-kaurito

11 Ma avedanagini, Isaraela tarimari
gevekakenagito nai tu, begene keto-mogovagi
gana ba? Asigina, dia mogesina! Senagi geri
kira-sirivagi dainai, vevaga-maguri tu irau bese
tarimari geri ai evotuto, korana Isaraela tarimari
begene launagiri, Barau gena vevaga-maguri
begene vetaua gana. 12 Situgamagia, Isaraela geri
kira-sirivagi na vevaga-namo barego tanobarai
ema raka-togato, ema iauka maguriri ai gerabu-
iagirini gaburi ai irau bese tarimari geri ai namo-
bara ema foforini, a Isaraela tarimari mabarari
bege genogoini Barau genai nai tu, Barau gena
vevaga-namo tu ma barego lelevagina bebubu-
rigoani.

13 Mai tu gomi irau bese tarimami, avaga-
gurugamini, korana au tu gomi irau bese tarimami
gemi apostolo taugu. Au gegu iaku tu barego
mai gauvei aveiani nai. 14 Korana au aurani
gegu tarimarima korikori bana vaga-vetugamagi

daradarari, be kotari na maguri begene dogariri.
15Korana Iuda tarimari Barau na erugarito nai tu,
tanobara boruri tarimari egabi-kavirito, a Barau
na Isaraela tarimari ma begabi-ragerini tu, ka-
masi begea vetoreni? Namo baregona begorani!
Mo tu mase na maguri-genogoi bevaga-goraiani
kavana.

16 Bema gebaki-guineani beredina Barau
geviniani nai tu, mo beredi mabarana tu gia
gena, ema bema gau Zokana Barau geviniani
nai, legana maki gia gena. 17 Isaraela tu noga
mogo olive gauna namona ta. Barau na mo olive
legana tari etau-korurito, ma gomi, boga olivena
legari, egabimito, mo etau-korurito mogeri gaburi
ai evaga-kafakafa-kaumito, benamo toma tu
mo olive namona gokana na ganigani namori
gevarageni, mogeri goganirini. 18 Moga lorinai
asi bogono veiavi gia vekaravari ai. Bema bogo
veiavini nai, bogono riba: Dia gomi na gau gokana
govaga-kavaiani, asigina, gau gokana na gomi
evaga-kavamini.

19 Betagu bogo kirani, “Olive legari tu etau-
korurito, au gia gaburi ai bene vaga-kafakaugu
gana.” 20 Oba, mani tu mogoni. Senagi gia
tu asi geri vegabidadama naima etau-korurito,
ma gomi tu gemi vegabidadama lorinai, gia
gaburi ai gorugani. Mogesina naima asi bogono
vetugamagi-varage varage, senagi bogono gari
mogo. 21 Korana bema Barau na olive legana
korikoriri maki gwairi asi egabirito senagi etau-
korurito nai, gomi maki gwaimi asi begabirini.

22 Mogeri na Barau gena veiau-namo veigana

namona ma gena veiau-rakava veigana metona
bogono gitaia. Barau gabidadamanai geketoni
tarimari tu eiau-rakavarini, ma geri ai veiga
metona eveirini. Senagi gomi tu eiau-namomini.
Barau na rogo beiau-namo-iagomini, bema gia
gena veiau-namo nuganai mogo bogo tanu-iagoni
nai. Asigina nai tu, gomi maki bebasi-gutumini.
23 Juda tarimari maki, bema Barau asi gevaga-
mogoniani veigari bege iaguirini, benamo Ba-
rau bege vaga-mogoniani nai tu, Barau na ma
bekafakau-genogoirini. Korana Barau na ma
bekafakau-genogoirini riba. 24 Gomi tu boga
olivena gauna legana, a dia varovaro olivena,
senagi egabimito, ma vamoka olivena gaunai
ekafa-kaumito. Bema gomi boga olivena legari
mogesina eveimito nai, vamoka olivena legana
etau-koruato, mogea maki etau-koruato olivena
gaunai ma bekafa-kauani riba.

Isaraela tarimari mabarari Barau na bevaga-
maguririni

25 Tarikakagu mabarami, au aurani mai gu-
ruga vekuretogana maiga bogono ribaia, korana
taugemi bogo vekiragi-varage varageni garina:
Isaraela tarimari nugari tu mogesi gwagigi mogo
asi bege tanu-iagoni. Asigina. Gia nugari e geri
tugamagi mogesi bege tanu-iagoni, beiagoni mo,
irau bese tarimari mabarari, (Barau na egabi-
hidirito tarimari), begema bere-togani Barau gena
maguri nuganai. 26 Moga murinai vau Isaraela
besena mabarari Barau na bevaga-maguririni.
Buka Veagai etoreato ilailanai, ekirato,
“Siona (o Ierusalema) na

vevaga-maguri tauna beiagomani,
gia na Iakobo besena genana Barau asi getoma-
rakarigoani magurina betore-vegitaiani.
27Benamo au na gia geri rakava bagabi-vegitaiani
nai,
au na gia geri ai mai Kkiragitore gwagigina
baveiani.”
28Juda tarimari gutuma na Vari Namona gekira-
fitogaiani nai, Barau gena vetari tarimari ai
geiagoto. Senagi mogesi Zeveito dainai, gemi
maguri dabarana evekeoto. A gia tu Barau na
egabi-hidirito besena lorinai, seneri (Aberahamo,
Isako, Iakobo) bakuri ai Barau na eura-vinirini.
29 Korana Barau gena varevare ema gena keakea
tarimarima geri ai tu bege tanu-vanagi vanagini,
asi ma bege vekoki-fitogani dagarari. 30 Vaga-
ilailana gomi tovotovonai tu Barau gokira-sirivagi
viniato-goi, senagi toma tu Barau gena veve-
tugagwa bogo goitagoa. Gomi tu Isaraela tarimari
geri kira-sirivagi dainai, Barau gena vevetugagwa
bogo gabia. 3! Isaraela maki toma tu gekira-
sirivagini, korana Barau na gomi evetuga-gwamini
dainai, gia maki ma bene vetuga-gwari gana.
32 Korana Barau na tarimarima mabarari kira-
sirivagi magurinai etore-togarito, korana gia gena
vevetugagwa gia mabarari na begene gabia.

Barau bitana vaga-ragea
33 Barau gena iaunega ema riba tu barego, ma
barego lelevagi vegata! Gia gena vevaga-maoro
dabarana maki vetau-kavana begorani! Gena
dabara maki deikara na betugamagi-dogariani?
34 Buka Veaga ekirani kavana,

“Veregauka gena tugamagi tu dei na beribaiani?

O deikara na gia besisiba-viniani?

35Dei na Barau evini-farefareato, be Barau na gia
ma bevini vaga-voiani?”

36 Korana dagara mabarari korari tu gia, ema gia

genana gegorato e gefoforito, ema gia gena mogo.

Gia mogo bitana vaga-ragea mo vanagivanagi.

Amen.

12

Tauganimu Barau gena

1 Tarikakagu mabarami, Barau gena veve-
tugagwa tu barego agitaiani gita iatarai. Tauna
moga au na gomi alaunagimini, akirani, tauganimi
mabarari varevare dagarari maguriri e veagari
ai bogono vaga-iagori, ema Barau na beiaku-iagi-
baregorini tauganiri Barau bogono vini-ragea,
ginitago varevareri kavana. Mogesina bogo veini
tu, Barau bogo toma-rakarigo vini-korikoriani.
2 Mai tanobara gena maguri ema veiga irauirauri
asi bogono gabi-rageri ema asi bogono veiri. A
gomi tu gemi tugamagi bogono vaga-variguri, be
gemi maguri begene vekurevo. Monana vau
Barau gena ura korikori bogo riba-ginikaurini.
Bogo ribani maki, aiga tu namo vedaurea, Barau
na eiaku-iagiani dagarana.

3 Barau na gena namo e varevare-bara lori-
nai ekeaguto, gena apostolo gauveina eviniguto
nai, au na gomi mabarami avaga-gurugamini:
Taugemi asi bogono vetugamagi, gomi gemi riba
ema veiga tu varage lelevagi. Asigina. Na-
mona tu bogono vetuga-magi-ginikau, Barau na

vegabidadama aiga baregona evinimito, moga
ilailanai mogo bogono tugamagi e guruga. 4 Vaga-
ilailana gita tauganira tu sebona mogo, a legana
tu gutuma gorogoro, ma mai tauganira legari geri
gauvei tu dia sebona. 5 Gita ekalesia maki mogesi,
gita asisebo, senagi Keriso gena maguri nuganai
gita tu taugani sebonai taiagoto. Ma gita tata
tu karora tata geri, (dia mabarara tata gera-ura
gera-urai bita rakani).

6 Barau gena namo ema varevare-barai
evinirato ilailanai, varevare dagarari irauirau
gerai getanuni. Bema ta peroveta varevarena
0 segukana eviniato nai, bene peroveta gena
vegabidadama ilailanai. 7 Bema ekalesia
vetugunagi iagoviniri eviniato nai, bene vaga-
kavari. Bema vevaga-riba varevarena eviniato
nai, bene vevaga-riba. 8 Bema Kkotari geri
vegabidadama vaga-kokoreri varevarena
eviniato nai, bene vaga-kokoreri; bema rabu
tarimari vaga-kavari varevarena eviniato
nai, bene vini-ginikauri; bema tarimarima
gorikauri varevarena eviniato nai, ma nugana
mabarana gesi bene vegorikau; bema tarimarima
vetugagwari varevarena eviniato nai, bene
vetugagwari e bene vaga-kavari ma iakuna gesi.

Veuravini

9 Nugami mabarari ema ma mogoniri gesi
bogono veuravini. Rakava veigari asi bogono
ura-viniri, a veiga namori bogono gabi-gigitariri.
10 Vetarikaka veuravinina bogono korana-iagi
gwadaia, karomi tata gesi bogono vegubakau,
a dia tata taugemi arami bogono tore-varage

varageri. 11 Bogono gauvei-kokore kokore, asi
begene gubulefimi; Iauka Veaga na nugami bene
vaga-varigisiri, Veregauka vetugunagina bogono
iago-vini. 12 Gotugamagi-kauani dagarana baku-
nai bogono iaku; meto gogoitagorini nugari ai
bogono vevaga-gwagigi; gaugau asi bogono vaga-
moiraia. 13 Barau gena tarimarima geri rabu ma
vetau-vetau gaburi ai bogono vaga-kavari. Tari-
marima boruri gemi ai bege iagosini nai, bogono
gabi-rageri, ema bogono nari-ginikauri.

14 Gevaga-rakavamini tarimari bogono vaga-
namori, iatari ai bogono gaugau, asi bogono vaga-
rakavari, asi bogono tovogari. 15 Geverereni tari-
mari gesi bogono verere-vegogo, ma gemidigu-
midiguni tarimari gesi maki bogono midigu-
midigu sebona. 16 Karomi gesi nuga sebonai
bogono tanu, asi bogono vekokoroku, ne ma
nugami mabarari gesi gaburemi tarimari gesi
bogono vetore-sebona.  Taugemi asi bogono
vetore-varage varage, asi bogono kira, gomi mogo
ma iaunegami.

17 Veiga rakavari evei-vinimini tarimana
gena veiga rakavari voina tu veiga rakavari
na asi ma bogono vaga-voia. Bogono gauvei-
gitagita, be tarimarima mabarari goirari ai
veiga iobukaiobukari mogo bogono veiri.
18 Maino tanutanuna tu gomi mabarami gimami
al mogo manigea, be ma dabarana nai tu,
tarimarima mabarari gesi maino ai bogono
tanu. 19 Garagaragu namomi, gevaga-rakavamini
tarimari geri vei-rakava voiri asi bogono vei-
viniri, a Barau faka bogono vinia, be gena

baru vauro iatari ai bene vaga-foforia. Korana
Buka Veagai tu maigesina ekirani, “Veregauka
ekirani, ‘Au na vauro bavaga-voirini.” ” 20 Senagi,
“Bema ebaru-vinimuni tarimana evitoani nai,
bono gubua; bema bokana ekokeni nai, nanu
bono vinia bene niu. Maigesina boveini nai tu,
karava memegari gia debanai bolabu-kaurini,”
bemaiakaiani. 21 Rakava na goi asi bene vaga-
dareremu, ne goi na rakava veiga namori na bono
vaga-darereri.

13

Taravatu tauri garori bitana segagiri

1 Tarimarima mabarari gavamani geri
vegorikau maorona gaburenai begene tanu ema
begene segagi-viniri. Korana gavamani boruna
ta tu asi etanuni, senagi Barau na evaga-rugarito
ema maoro baregona evinirito gavamaniri mogo
getanuni. 2 Mogesina naima gavamani geri
guruga egarerini ma ekira-fitogarini tarimana na
tu Barau na evaga-rugarini tarimari egarerini ma
ekira-fitogarini. Ma mo veiga beveiani tarimana
tu taugena mogo vei-rakava tarimanai evevaga-
iagoni, ma evevaga-metoni.

3 Vegitagau o gavamani tarimari na vei-
iobukaiobuka tarimari tu asi gevaga-garirini,
ne gia tu veiga geleaiani tarimari gevaga-garirini.
Bema gomi gourani, bogono tanu-rekoreko mogo,
gavamani tarimari gariri asi bogono vei gotoni
nai, veiga iobukaiobukari mogo bogono vei.
Mogesi bogo veirini tu, gia na bevaga-ragemini.
4 Gavamani tarimari tu Barau gena vetugunagi

geiago-vinini, gomi namo bogono goitago gana
gegauveini. Senagi bema gomi na veiga bogo
leaiani nai tu, bogono gari korana ma ribami,
gavamani gimanai tu vevaga-maoro bagana egabi-
tagoani. Barau na asi evini-kavaiato, senagi gia
vetugunagina eiago-vinini, Kerere tarimari geri
rakava voiri bene viniri gana. > Moga lorinai
gavamani geri vegitagau gaburenai bitana tanu
ema garori bitana segagiri. Dia kerere voiri bege
vinirani mogo gariri ai, senagi nugarai maki
taribani, veiga namori bitana veiri.

6 Gomi tu mogesina naima gotakesini. Gava-
mani takesi goviniani, korana gavamani tu Barau
gena vetugunagi geiago-vinini tarimari. Gia geri
taimi mabarana tu vegitagau gauveina geveiani.
7 Ma gemi gabitore nai, voiri bogono vei. Bema
takesi rogosi bogono vini nai, bogono vini, ma
moni kotari rogosi bogono vini nai, bogono vini;
vegubakau nai, bogono vegubakau; vemataurai
nai, bogono vemataurai.

Bogono veuravini, korana garo bevotu

8 Karomi ta genai gemi gabitore ta asi bene tanu,
senagi gabitore sebona mogo bene tanu tu maiga:
Karomi bogono uravini-vanagi vanagiri. Korana
karona eura-viniani tarimana na Barau gena tar-
avatu mabarana ekorana-iagiani veigana eveiani.
9 Mai taravatu maigeri: Asi bono vegura-vanagi;
asi bono vevagi-deba; asi bono lema; tarima
tari geri dagara mata-ganiganiri asi bono vei; ma
taravatu kotari maki, mogeri mabarari tu mai
taravatu sebona na egabi-vegogoani: “Sevimu

tarimana bono ura-vinia, goi taugemu oveura-

vinini kavana.” 10 Veuravini na sevina tari-
mana asi evaga-rakavaiani. Moga lorinai dagara

barego vedaureana Barau gena taravatu nuganai
tu veuravini, korana taveura-vinini nai, taravatu
mabarana takorana-iagiani.

11 Mai veiga bogono veia, korana mai nega
vetogana tu ma ribami. Nega varau beragasi,
be gotataga gena na. Korana gita vaga-magurira
garona tu varau bekavinagi-rakava, dia mo guine-
nai, Keriso tagabi-rageato garona gabunai ka-
vana. 12 Bogi tu dori ekorini, garo tu gena rage
bakunai. Moga lorinai mukuna veigari sitore-
tariri, ma mama dabugari sirigo-kauri, vetari
tarimari na vetari dabugari gerigo-kaurini ka-
vana. 13 Veiga namori mogo sivei, lagani er-
akani tarimana kavana. A asi sivereko-lauvagi
lauvagi e niuniu mogo asi sivaga-kokorea, kima
mata-ganiganiri asi sivei e asi simata-boraga, asi
sivevagi-vevagi ema asi simama. 14 Senagi gita
tu Veregauka Iesu Keriso mogo sirigoa, dabuga
tarigo-kaurini ilailanai. Ma taugani gena ura
veigari rakavari veiveiri tugamagiri tu asi sigabi-
rageri.

14

Moiramoira ema kokore

1 Vegabidadamai emoiramoirani tarimana
bogono gabi-ragea, enabe gena tugamagi tari gomi
gemi tugamagi gesi asi ilaila, senagi asi bogono
vaga-vegarevegarea e asi bogono gau-fitogaia.
2 Tarima ta Zena vegabidadama kokore nai,

egani-taguitaguini, ma ta tu gena vegabidadama
moira lorinai, ganigani Kkoriri, asi buregari,
mogo eganini. 3 Egani-taguitaguini tarimana
na vamoka ganiganiri mogo eganini tarimana asi
bene kira-fitogaia, ema vamoka ganiganiri mogo
eganini tarimana na maki dagara mabarari egani-
taguitaguirini tarimana asi bene vaga-rakavaia,
korana gia tu Barau na varau egabi-rageato. 4 Goi
tu dei, be tarima ta gena vetugunagi tauna bono
vevaga-maoro vinia? Gia gena vegabidadamai
eruga-gigitarini o eketoni moga tu gena baregona
na vauro bekiragiani. Senagi gia tu beruga-
gigitarini, korana Veregauka na kokore beviniani
bene.

> Tarima ta na tu garo tari evaga-veaga
baregorini, ma ta na tu garo mabarari ilaila
mogo etoni. Namona tu, gia tata nugari e
geri tugamagi ai begene riba geri tugamagi tu
maoro. 6 Tarima ta na garo ta egabi-hidiani,
benamo ekirani, mai tu garo veagana etoni
nai, mo tarima na mo veiga tu Veregauka
genai eveiani. Egani-taguitaguini tarimana maki
Veregauka etugamagiani vauro eganiganini, ko-
rana gia na Barau etanikiu-viniani. Ema asi ebu-
regani tarimana maki Veregauka etugamagiani
vauro egani-ganini. Gia maki Barau etanikiuani.
7 Korana @ita tamagurini nuganai dia taugera
gera maguri mogo, ma bita maseni maki dia gita
taugera geregara gera bita maseni mogo. Asigina
ginavagi. 8 Maguri tatanuni nai, Veregauka gena
tamagurini, ema bita maseni maki, Veregauka
gena mogo bita maseni. Moga lorinai, tamagurini

0 bita maseni, gita tu Veregauka gena vegata.

9 Keriso emaseto ma emaguri-genogoito korana

tu, mase tarimari ema gemagurini tarimari geri

Vere ai bene iago gana. 19 Moga lorinai karase

goi tarikakamu ovevaga-maoro viniani? Ma

kara dainai tarikakamu okira-fitogaiani? Bono

tugamagi, gita mabarabarara tu Barau gena ve-

vaga-maoro seana goiranai bita ruga-tarini, ve-

vaga-maoro bita gabini. 11 Isaia na etoreato

kavana, ekirani,

“Veregauka ekirani,

‘Mogoni vegata, amaguri-tagoni dainai,

tui mabarabarari au goiragu ai bege vetuitui-
tarini,

mea mabarabarari na Barau bege Kkiragi-

foforiani.””
12 Mogesi naima gita tata gera maguri Barau

goiranai bita kiragi-fofori foforirini.

Tarikakamu gena vegabidadama asi bono
vaga-rakavaia
13 Moga lorinai karora gesi taugera asi bitana
vevaga-maoro vevini. A namona gita tu gera
tugamagi sivaga-maorori, be tarikakara goirari asi
sifatafata-gauri, geri vegabidadama na bege ke-
toni garina. 14 Iesu Veregauka nuganai amagurini
nai, ma nugagu mabarana gesi ariba-maoroni,
ganigani dagarana ta tu asi rakava o ma mirona
Barau goiranai. Senagi bema tarima ta na
ganigani dagarana ta etugamagi-rakavaiani nai,
mo ganigani dagarana tu gia geregana genai mogo
mogoni rakava o ma mirona. 15Bema tarikakamu
asi eiakuni, goi na goiranai kara oganiani egitaiani

nai, bono riba, mo tu dia veuravini veigana
goi na oveiani. Gemu ganigani na tarikakamu
gena maguri asi bono vaga-rakavaia. Keriso tu
gia maki uranai emaseto. 16 Moga lorinai gemi
veiga gobiri bogono toreri, tarimarima maoro
asi bogono viniri, gemi vegabidadama namori
rakavari begene kiragiri. 17 Korana dagara bareg-
ona tu Barau gena Basileia, a dia ganigani o niuniu
dagarari, senagina vei-iobukaiobuka, maino, ema
iaku-verere Tauka Veaga gena maguri nuganai.
18 Deikara maigeri veiga nugari ai Keriso ve-
tugunagina beiago-vinini tarimana tu, Barau na
beiaku-iagiani, ema tarimarima na maki bege
vaga-mogoniani.

19 Moga lorinai mabarara sikokore, maino
vaga-gorana ema gera vegabidadama vaga-
tubuna gauveiri siveiri. 20 Ganigani garamari
ai Barau gena gauvei asi bogono vaga-rakavaia.
Mogoni, ganigani mabarari tu namo ema veiareva
Barau goiranai, senagi bema goi na ganigani ta
oganiani nai, tarima ta nugana ovaga-metoani,
benamo gena vegabidadama na beketoni, moga
negi asi namo. 21 Moga lorinai namona tu,
asi bono burega, e vine nanuna asi bono niu,
ema tarikakamu vaga-dagaragena veigana ta tu
asi bono veia. Korana tarikakamu ta bovaga-
dagarageani, benamo bevei-rakavani garina.

22 Kara dagara ovaga-mogoniani, maniga tu goi
ema Barau fakami ai mogo bene tanu. (Senagi
tarikaka tari asi bono launagiri, goi na kara
ovaga-mogoniani dagarana begene gabi-ragea,
korana) nuganai kara egabi-rageani dagarana na

nugana asi evaga-meto genogoiani tarimana tu
beiakuni. 23 Bema tarima ta tu mo kara egabi-
rageani dagarana ma daradarana gesi beganiani
nai, gia tu taugena bevevaga-metoni, korana
gia tu asi vegabidadamana gesi eganiani. Ema
asi vegabidadama genana geiagomani dagarari
mabarari tu vei-rakava dagarari mogo.

15

Keriso gena maguri bitana tovotovoa

1 Gita ma kokorera tarimara na moira tarimari
geri keto ai bisini vaga-kavari, a dia taugera
geregara mogo lorira bitana toreri. 2 Gita
tata karora loriri bisini toreri, be namo begene
gabia, ema geri vegabidadama bitana vaga-tuburi.
3 Korana Keriso maki taugena lorina asi etoreato,
senagi Buka Veagai etoreato ilailanai, ekirani,
“Vanevane gurugari metori goi, Barau, iatamu
ai gekiragirito tu, au iatagu ai begema ketokau.”
4 Guinena guruga mabarari Barau gena Bukai
getorerito mogeri tu, gita begene vaga-riba-iagira
gana getorerito. Korana gita mo getorerito gu-
rugari gerina vevaga-gwagigi ema vevaga-nagi
bisini gabia, benamo goirarai Barau gena Basileia
moga bisini tugamagi-kaua. > Vevaga-gwagigi
ema velaunagi tu Barau evinini. Gia na gomi
vekaravami ai nuga-sebona bene vaga-goraia
Keriso Iesu gotovotovoani nuganai. ¢ Be nuga-
sebonai ema garo sebonai gera Veregauka Iesu
Keriso Tamana Barau bogono vevato-iagia.

7 Tata karomi gesi bogono veiau-namo ema
bogono vegabi-rage, Keriso na eiau-namomito

ema egabi-ragemito kavana. Mogesina bogo veini

tu, Barau bogo vaga-rage gitakauani. 8 Bogono

tugamagi: Keriso tu Iuda tarimari geri vetugunagi

taunai eiagoto, Barau gena vetugamagikau vaga-

mogonina, ema Barau gena kiragitore gurugari,

senera (Aberahamo, Isako, ema Iakobo) eguruga-

tore vinirito gurugari vaga-taunari gana. 9 Ema

irau bese tarimari na maki Barau begene vaga-

ragea gena vevetugagwa bakunai. Buka Veaga

etoreato ilailanali,

“Moga lorinai irau bese tarimari vekaravari ai au
na goi bavaga-ragemuni;

guriguri mariri bagabini,

goi aramu bavaga-namoani.”

10 Ma ekirani,

“Irau bese tarimami o, gia §ena bese tarimari gesi
goiaku-vegogo.”

11 Ma ekirani,

“Gomi irau bese tarimami,

Veregauka govaga-ragea,

ema gomi tarimarima mabarabarami,

mari ai gia govaga-ragea.”

12 Ema Isaia ma ekirani,

“Jese natuna ta betubu-vaisini,

gena bese tarimana ta bevaisi-rageni,

tanobara mabarana begita-gauani;

irau bese tarimari gia genai bege ve-
tugamagikauni.”

13 Vetugamagikau tu Barau genana eiagomani.
Gia na iaku verere ema maino na bene vaga-
vonuvonu ragemi genai govegabidadamani
nuganai. Be monana Iauka Veaga gena seguka na
gemi vetugamagikau bene vaga-barego lelevagia.

Paulo, irau bese tarimari geri haroro tauna

14 Tarikakagu mabarami, au bama riba-maoro,
gomi manigemi tu namo na govonuvonu-rageto,
goriba-ginikauto, ema karomi tata gesi bogo ve-
vaga-riba-vevinini maki ilaila. 15 Senagi guruga
matari tari gomi batore-vinimi nai, kota baki-
ragi-metori, mo tu gomi noga ma bakiravara-
genogoimi maia. Mogesi aveini, korana Barau
na gena namo e varevare-bara dabaranai mai
gauvei eviniguto. 16 Ekeaguto, Keriso Iesu gena
vetugunagi tarimanai bana iago, ma irau bese
tarimari vekaravari ai Rubu Veaga vereri geri
gauvei bana veia, Barau gena Vari Namona bana
gobata-iagia. Benamo monana irau bese tarimari
maki Barau na begabi-ragerini varevare dagarari
ai begene iago. Ema Iauka Veaga na bene vaga-
veagari.

17 Moga lorinai Keriso Iesu gena maguri
nuganai aveiavini, Barau gena vetugunagi aiago-
vinini nuganai. 18 Kara boruna ta gurugana au
asi baveini, senagi kara au na akiragiato ema
aveiato gerina, kara Keriso na au geguna eveiato,
benamo irau bese tarimari na Barau gema-
segagi-viniato, moga mogo bakiragiani. 19 Gegu
gobata ema gauvei tu Iauka Veaga gena seguka
na vetoga boruri ema nuga-farevagi veigari na
evaga-foforirito-goi. Mogesina nai Ierusalema
na agegeragito, aiagoto mo Iliriko tanona,
Keriso gena Vari Namona mabarana akiragi-
fofori ginikauato. 20 Au gegu ura baregona
vanagivanagi tu, Keriso rogosi rogo begere
ribaia gaburi gana bana iago, Vari Namona

bana gobata-iagia. Korana asi aurato, tarima

ta na gauvei evaga-rugaiato gabunai ma bana

gauvei-iago. 21 Senagi gegu ura tu, Buka Veagai

etoreato kavana bana vei, ekirani,

“Gia varina asi gekira-vararito tarimari na begene
gitaia,

ema varina asi gesegagiato tarimari na begene
ribaia.”

22 Mogesi nai nega gutuma naiagosi atoni,
senagi ama vedaga-rageni.

Paulo na Roma benea gitaia boiogana etogato

23 Senagi toma mainai au tu asi gegu gauvei
gabuna ta maia, ema lagani gutuma varau bege
iago nugari ai, au gegu ura baregona tu ba-
nasi raka-gitami, 24 nai atugamagini, Spein gana
baiagoni nai tu, basi gitamini rogo. Maninana
bavanagini nai, atugamagini, basi raka-gitamini,
ma gomi Zesi bita tanu-kotunani rogo. Moga
murinai aurani, §omi na bogono vaga-kavagu
gegu iagoiago bana iago-vinia gana. 25 Initoma tu
rogo lerusalema gana aiagoni, Barau gena tari-
marima veagari navaga-kavari gana. 26 Korana
Makedonia ema Akaia tanori ai tu nugari ma ver-
ereri gesi Ierusalemai asi geri-gari tarimari Barau
gena tarimarima veagari vekaravari ai getanuni
mogeri eri moni gevaga-vegogoto. 27 Gia tu
ma iakuri gesi geri moni gevaga-vegogoto, ma
mo tu Iuda tarimari geri gabitore gia geri ai
gevaga-voiani. Korana bema irau bese tarimari
Iuda tarimari geri namo iauka rekenai dagarari
gegabirini nai tu, gia tauganiri rekenai farefarena
maki Iuda tarimari gesi bege vare-barabararini.

Korana ma geri gabitore Iuda tarimari geri ai
dainai. 28 Be mai gauvei maiga bavaga-koriani,
ema bana riba-maoro mai moni tarimari korikori
na begene goitagoa murinai vau, Spein gana
baiagoni, ema gomi maki basi raka-gitamini gegu
iagoiago nuganai. 29 Au ma ribagu gomi gemi ai
baiagosini nai, Keriso gena vevaga-namo barego
lelevagina bagabi-iagosiani gomi gemi ai.

30 Tarikaka-gore, gera Veregauka Iesu Keriso
aranai ema lauka Veaga gena veuravini, gita
iatarai etoreani veuravinina, bakunai, au gomi
alaunagimini: Au gegu vekwaragi ai bogono vaga-
kavagu, iatagu ai Barau genai bogono gaugau.
31 Bogono guriguri, be Barau na Iudea nuganai
Keriso asi gevaga-mogoniani tarimari gimari na
bene vaga-magurigu, ema mo varevare dagarana
Ierusalemai Barau gena tarimarima veagari na
begene gabi-ragea ma iakuri gesi. 32 Be Barau
gena ura ilailanai gomi gemi ai ma iakugu gesi
bana iagosi, ema mabarara bisini vevaga-kokore.
33 Maino Barauna gomi mabarami sevimi ai bene
tanu. Amen.

16

Paulo gena vevaga-namo gurugari

1 Avaga-ribamini, gita tobara Foibe tu
beiagosini.  Gia tu ekalesia gena vetugunagi
vavinena ta Kenkrea rubuna nuganai.
2 Anogimini, Veregauka aranai bogono gabi-
ragea, ekalesia o veaga tarimari gogabi-ragerini
dabarari korikoriri ai. Ema ma gena ura dagarari
gomi gemi ai nai, bogono vinia. Korana gia gena

vevaga-kava maki barego lelevagi tarimarima
gutuma geri ai. Au maki evaga-kava barego-
lelevagiguto.

3 Priskila ema Akwila au gegu vevaga-namo
bogono viniri. Gia tauri ruarua tu au gesi gauvei
sebona mogo gaveiani Keriso lesu gena gauvei
nuganai. 4 Gia tauri ruarua tu au uragu ai be
dori gevagi-maserito. Au ema tanobara irauirau
ai getanuni ekalesiari gema iaku tu asikei gia tauri
ruarua geri ai. 5 Gia geri numai geraka-vegogoni
ekalesiana maki bogono vaga-namori.

Au gatagu namona Epeneto au gegu vevaga-
namo bogono vinia. Gia tu Keriso murinai eraka-
guineto Asia tanobarana nuganai.

6 Maria au gegu vevaga-namo bogono vinia. Gia
tu gomi urami ai evekwaragi-baregoto.

7 Au garagaragu Androniko ema Iunia au gegu
vevaga-namo bogono viniri. Gia tu au gesi dibura
numai gatanu-vegogoto.  Apostolo mabarari
vekaravari ai gia tauri ruarua tu gerevagi, ema
gia tu Keriso gena maguri nuganai geberetoga-
guineto, muriri ai vau au ama bere-togato.

8 Ampliato au gegu vevaga-namo bogono vinia.
Veregauka gena maguri nuganai gia tu au gatagu
korikori.

9 Urebano au gegu vevaga-namo bogono vinia.
Gia tu gita gesi tagauvei-vegogoni tarimana Keriso
gena maguri nuganai. Au gatagu namona Stakis
au gegu vevaga-namo bogono vinia.

10 Apele au gegu vevaga-namo bogono vinia.
Gia tu mogoni vegata Keriso gena maguri nuganai
eruga-gwagigini.

Aristobulo gena numa tarimari mabarari gegu
vevaga-namo bogono viniri.

11 Au garagaragu Herodion gegu vevaga-namo
bogono vinia.

Narakiso gena numa tarimari deidei Veregauka
gena dogoro tarimari gegu vevaga-namo bogono
viniri.

12 Trifena ema Trifosa au gegu vevaga-namo
bogono viniri. Manigeri vavine Veregauka gena
gegauvei-vekwaragini.

Au tobagu namona Peresi gegu vevaga-namo
bogono vinia. Mani vavine maki Veregauka gena
egauvei-vekwaragini.

13 Rufo ma sinana gesi au gegu vevaga-namo
bogono viniri. Rufo tu Veregauka na egabi-
virigiato gena vetugunagi taunai bene iago, ma
sinana tu au sinagu ai eiagoto.

14 Asinikrito, Flegon, Hemes, Patroba, Hemas
ema tarikaka tari gia gesi getanuni manigeri gegu
vevaga-namo bogono viniri.

15 Filologo, Iulia, Nereus ma tobana, e Olimpas,
ema Barau gena tarima veagari gia gesi getanuni
mabarari gegu vevaga-namo bogono viniri.

16 Karomi tata vetarikaka verauna na bogono
vaga-namori

Keriso gena ekalesia mabarabarari na gemi
vevaga-namo bege tugu.

Velaunagi tari

17 Tarikakagu mabarami, alau-nagimini,
bogono boge-gotogoto, vetavi-kirakira veigari
geveirini tarimari ema gomi gemi vegabidadama

gefatafata-gaurini, dia gomi na gogabirito vevaga-
ribari na. Manigeri tarima seviri §ana asi bogono
raka-kavi. 18 Korana manigeri tarima tu dia gita
gera Veregauka Keriso gena vetugunagi geiago-
viniani, a gia tauganiri geri ura veigari geveirini.
Gia tu geri guruga meriga-merigari na ema geri
guruga ginikau-ginikau na asi iaunegari tarimari
geri tugamagi gegofa-darererini. 19 Tarimarima
gutuma na gomi gemi sefagi varina varau
gesegagiato. Moga lorinai au gegu verere asikei
gomi gemi al. Senagi au aurani, veiga namori
bogono riba-ginikauri, ma veiga rakavari asigina
ginavagi bogono veiri. 20 Maino Barauna na
nega kotuna mogo benamo Satani gomi kwakumi
fanafana na gaburenai befana-fatafataiani.

Gita gera Veregauka Iesu Zena namo ema
varevare-bara gomi iatami ai bene tanu.

21 Timoteo, au gauvei karogu, ema au gara-
garagu Lukio, Iason ema Sosipata na gemi ve-
vaga-namo gurugari bege tugu.

22 Au, Teretio, Paulo gena guruga mai fefai
batorea taugu, na maki Veregauka aranai gegu
vevaga-namo atugu-iagosiani.

23 Gaius na gemi vevaga-namo gurugari betugu.
Au tu gia na gena numai enariguni, ema ekalesia
tarimari mabarari tu mainai geraka-vegogoni.

Erasto, mai siti gena moni egita-gauani tari-
mana, ema gita tarikakara Kwatas na gemi ve-
vaga-namo bege tugu.

[24 Gita gera Veregauka Iesu Keriso gena namo
ema varevare-bara gomi iatami ai bene tanu.]

Barau vaga-ragena gurugari

25Barau sivaga-namoa, korana gia na gomi gemi
vegabidadama bevaga-kokore-iagirini au gegu
Vari Namona, Iesu Keriso agobata-iagiani varina,
genana. Mai vari tu guineri laganiri na vegata
vekuretoga etanuto-goi dagarana bema fofori.
26 Maitoma mogeri tu tanu-vanagivanagi Barauna
gena guruga ilailanai peroveta tauri geri toretore
na gema vaga-foforirini, ma tama ribarini.
Mai veiga ema vetoreto anina tu, tanobara
mabarari na gia begene vaga-mogonia ema
begene segagi-vinia gana. 27 lJaunega Barauna
sebona kwarikwari sivaga-ragea Iesu Keriso
bakunai. Gia marevana baregona bene tanu
vanagivanagi. Amen.

